
Монгол Улсын Их Хурлын 2022 оны хаврын ээлжит чуулганы
Төсвийн байнгын хорооны 

07 дугаар сарын 04-ний өдөр /Даваа гараг/-ийн 
хуралдааны товч тэмдэглэл
Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн хүрэлцэн ирж, 68.4 хувийн ирцтэйгээр хуралдаан 13 цаг 59 минутад Төрийн ордны “Жанжин Д.Сүхбаатар” танхимд эхлэв. 
Томилолттой: С.Одонтуяа, Б.Пүрэвдорж;

Чөлөөтэй: Ж.Батсуурь, Л.Мөнхбаатар, Ш.Раднаасэд, Б.Чойжилсүрэн. 

Нэг.Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан, “Монгол Улсын 2021 оны төсвийн гүйцэтгэл батлах тухай” Улсын Их Хурлын тогтоолын төсөл /Засгийн газар 2022.06.20-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Монгол Улсын Ерөнхий аудитор Д.Занданбат, Үндэсний аудитын газрын Аудитын хоёрдугаар газрын захирал, тэргүүлэх аудитор Ц.Наранчимэг, Аудитын гуравдугаар газрын захирал, тэргүүлэх аудитор Д.Энхболд, Сангийн яамны Төрийн нарийн бичгийн дарга Ж.Ганбат, мөн яамны Төсвийн бодлого, төлөвлөлтийн газрын дарга М.Санжаадорж, Төрийн захиргааны удирдлагын газрын дарга Ч.Тавинжил, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Татварын бодлогын газрын дарга Б.Тэлмүүн, Санхүүжилт, тайлан бүртгэлийн хэлтсийн дарга Н.Мөнхсүх, Өрийн удирдлагын хэлтсийн дарга Б.Одонтуяа, Санхүүгийн хөрөнгийн удирдлагын хэлтсийн дарга С.Тулга, Хөгжлийн санхүүжилтийн хэлтсийн дарга Б.Ганзориг нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, референт Г.Алтанцэцэг, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, зөвлөх М.Солонго нар байлцав.

Төсвийн гүйцэтгэлийн талаарх аудитын дүгнэлтийг Монгол Улсын Ерөнхий аудитор Д.Занданбат танилцуулав.

Аудитын дүгнэлттэй холбогдуулан Улсын Их Хурлын гишүүн Ц.Сандаг-Очир, Д.Өнөрболор, Ч.Хүрэлбаатар нарын тавьсан асуултад Сангийн сайд Б.Жавхлан, Монгол Улсын Ерөнхий аудитор Д.Занданбат, Үндэсний аудитын газрын Аудитын хоёрдугаар газрын захирал, тэргүүлэх аудитор Ц.Наранчимэг, Сангийн яамны Төсвийн бодлого, төлөвлөлтийн газрын дарга М.Санжаадорж нар хариулж, тайлбар хийв. 

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн зарлагын хяналтын дэд хорооны хуралдаанд танилцуулахаар тогтов. 

Уг асуудлыг 14 цаг 47 минутад хэлэлцэж дуусав.


Хоёр.Улсын төсвийн хөрөнгө оруулалтаар хэрэгжиж буй төсөл, арга хэмжээнд барилгын материалын үнийн өсөлтийг тооцож, магадлал хийж, нэгдсэн дүгнэлтээр баталгаажуулсан тайлан хэлэлцэх

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Барилга, хот байгуулалтын сайд Б.Мөнхбаатар, Монгол Улсын Ерөнхий аудитор Д.Занданбат, Үндэсний аудитын газрын Аудитын хоёрдугаар газрын захирал, тэргүүлэх аудитор Ц.Наранчимэг, Аудитын гуравдугаар газрын захирал, тэргүүлэх аудитор Д.Энхболд, Барилга, хот байгуулалтын яамны Төрийн нарийн бичгийн дарга С.Магнайсүрэн, мөн яамны Барилга, барилгын материалын үйлдвэрлэлийн бодлогын хэрэгжилтийг зохицуулах газрын дарга Д.Гантулга, Сангийн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Зам, тээврийн хөгжлийн яамны Санхүү, хөрөнгө оруулалтын хэлтсийн дарга Ч.Ренчиндамба, Эрчим хүчний яамны Санхүү, хөрөнгө оруулалтын газрын ахлах шинжээч П.Жаргалсайхан, “Барилгын хөгжлийн төв” ТӨААТҮГ-ын захирал Ц.Амарсанаа, “Зам, тээврийн хөгжлийн төв” ТӨААТҮГ-ын захирал Х.Пүрэвжаргал нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, референт Г.Алтанцэцэг, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, зөвлөх М.Солонго нар байлцав.

Улсын төсвийн хөрөнгө оруулалтаар хэрэгжиж буй төсөл, арга хэмжээнд барилгын материалын үнийн өсөлтийг тооцож, магадлал хийж, нэгдсэн дүгнэлтээр баталгаажуулсан тайланг Барилга, хот байгуулалтын сайд Б.Мөнхбаатар танилцуулав.

Тайлантай холбогдуулан Улсын Их Хурлын гишүүн Д.Тогтохсүрэн, Г.Амартүвшин, Д.Өнөрболор, Ч.Хүрэлбаатар, М.Оюунчимэг нарын тавьсан асуултад Сангийн сайд Б.Жавхлан, Үндэсний аудитын газрын Аудитын гуравдугаар газрын захирал, тэргүүлэх аудитор Д.Энхболд, Барилга, хот байгуулалтын яамны Төрийн нарийн бичгийн дарга С.Магнайсүрэн, мөн яамны Барилга, барилгын материалын үйлдвэрлэлийн бодлогын хэрэгжилтийг зохицуулах газрын дарга Д.Гантулга нар хариулж, тайлбар хийв.

Улсын Их Хурлын гишүүн Д.Тогтохсүрэн, М.Оюунчимэг, Ч.Хүрэлбаатар нар үг хэлэв.


Улсын Их Хурлын гишүүд Улсын төсвийн хөрөнгө оруулалтаар хэрэгжиж буй төсөл, арга хэмжээнд барилгын материалын үнийн өсөлтийг тооцож, магадлал хийж, нэгдсэн дүгнэлтээр баталгаажуулсан тайланг хэлэлцлээ.

           Уг асуудлыг 15 цаг 57 минутад хэлэлцэж дуусав.


Байнгын хорооны хуралдаанаар 2 асуудал хэлэлцэв.

Хуралдаан 1 цаг 58 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 15 цаг 57 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                             Ч.ХҮРЭЛБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА

МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 

07 ДУГААР САРЫН 04-НИЙ ӨДӨР /ДАВАА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ч.Хүрэлбаатар: Төсвийн байнгын хорооны гишүүдийн ирц бүрдсэн учраас өнөөдрийн Байнгын хорооны хуралдааныг эхэлж байна. Ингээд Байнгын хорооны хуралдааны ирцийн байдлыг танилцуулъя. Амартүвшин гишүүн ирсэн. Анандбазар гишүүн ирсэн. Баделхан гишүүн ирсэн. Батжаргал гишүүн ирсэн. Батсуурь гишүүн чөлөөтэй. Булгантуяа гишүүн ирсэн. Ганбаатар гишүүн ирсэн. Даваасүрэн гишүүн ирсэн. Жавхлан гишүүн ирсэн. Мөнхбаатар гишүүн чөлөөтэй. Одонтуяа гишүүн чөлөөтэй. Өнөрболор гишүүн ирсэн. Пүрэвдорж гишүүн чөлөөтэй. Раднаасэд гишүүн чөлөөтэй. Сандаг-Очир гишүүн ирсэн. Тогтохсүрэн гишүүн ирсэн. Тэмүүлэн гишүүн ирсэн. Чойжилсүрэн гишүүн чөлөөтэй. Хүрэлбаатар гишүүн ирсэн байна. Ингээд ирц 68,4 хувь хүрсэн учраас өнөөдрийн Байнгын хорооны хуралдаан нээснийг мэдэгдэж байна. 

Өнөөдөр Төсвийн байнгын хороогоор хоёр асуудал танилцуулна. Уг нь гурав байсан. Тэгээд хоёр дахь асуудлаа түр хойшлуулж байна. Ингээд нэгдүгээр асуудал Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан, Монгол Улсын 2021 оны төсвийн гүйцэтгэл батлах тухай Улсын Их Хурлын тогтоолын төсөл, Засгийн газар 2022 оны зургаадугаар сарын хорины өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлэх юм байна. Хоёр дахь асуудал бол Улсын төсвийн хөрөнгө оруулалтаар хэрэгжиж буй төсөл арга хэмжээнд барилгын материалын үнийн өсөлтийг тооцож, магадлал хийж, нэгдсэн дүгнэлтээр баталгаажуулсан тайланг хэлэлцэнэ. Улсын Их Хурлын тогтоолоор Засгийн газарт энэ оны долоодугаар сарын нэгний өмнө өргөн, энэ тухай ямар арга хэмжээ авч байгаагаа танилцуулахыг даалгасан. Ингээд Засгийн газраас 2022 оны зургаадугаар сарын хорин есний өдөр ирүүлсэн гэсэн. Ийм хоёр асуудал байна. Хэлэлцэх асуудалдаа оръё. 

Ингээд эхний асуудал бол 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан, Монгол Улсын 2021 оны төсвийн гүйцэтгэл батлах тухай, мөн Монгол Улсын Их Хурлын тогтоолын төслийг хэлэлцэж эхэлье. 

Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлангийн талаарх аудитын дүгнэлтийг Монгол Улсын Ерөнхий аудитор Доржсүрэнгийн Занданбат танилцуулна. Занданбат даргыг микрофонд урьж байна. Занданбат даргыг ирж байх хооронд ажлын хэсгийг танилцуулъя. Занданбат дарга танилцуулгаа хийе.

Д.Занданбат: Их Хурлын Байнгын хорооны дарга, Улсын Их Хурлын эрхэм гишүүд ээ, 

Төрийн аудитын тухай хуульд заасан Үндэсний аудитын газрын бүрэн эрхийн хүрээнд Төсвийн тухай хуулийн төсвийн ерөнхийлөн захирагчийн эрхлэх асуудлын хүрээний байгууллагуудын 2021 оны санхүүгийн нэгтгэсэн тайлан, төсвийн гүйцэтгэлд аудит хийлээ. Тус Байнгын хорооны харьяа төсвийн ерөнхийлөн захирагчийн санхүүгийн нэгтгэсэн тайлан, төсвийн гүйцэтгэлийн аудитын талаар товч танилцуулъя. Сангийн сайдын эрхлэх асуудлын хүрээний байгууллагуудын 2021 оны санхүүгийн нэгтгэсэн тайланд хоёр зуун гучин хоёр тайлан нэгтгэгдсэнээс зуун арван есөн байгууллагын санхүүгийн тайланд дүгнэлт гаргаж, зуун арван гурван байгууллагыг аудитын түүвэрт хамруулсан. 

Төсвийн ерөнхийлөн захирагчийн 2021 оны санхүүгийн нэгтгэсэн тайлан, төсвийн гүйцэтгэлд хийсэн аудитаар хязгаарлалттай дүгнэлт өгсөн бөгөөд аудитад хамрагдсан байгууллагуудаас ерэн есөн байгууллага зөрчилгүй, арван найман байгууллагад хязгаарлалттай, нэг байгууллагад дүгнэлт өгөхөөс татгалзсан дүгнэлтийг өглөө. Санхүүгийн тайлангийн аудитаар нийт тэрбум долоон зуун нэг, их наяд долоон зуун хорин долоо аравны дөрвөн тэрбум төгрөгийн алдаа, зөрчил илэрснээс зуун жаран нэг аравны нэг тэрбум төгрөгийн зуун жаран гурван алдааг аудитын явцад залруулж гучин тав аравны дөрвөн тэрбум төгрөгийн хорин зургаан зөрчилд төлбөрийн акт тогтоож, дөрвөн зуун далан нэгэн тэрбум төгрөгийн ерэн гурван зөрчлийг арилгах албан шаардлага, хоёр аравны зургаан тэрбум төгрөгийн зөрчилд хариуцлага тооцох таван албан шаардлагыг тус тус хүргүүлж, таван зуун сая төгрөгийн хоёр зөрчлийг хуулийн байгууллагад шилжүүлж, тавин зургаа аравны таван тэрбум төгрөгийн зөрчлийг арилгах, давтан гаргахгүй байх зуун жаран хоёр зөвлөмжийг өгсөн. 

Тус Байнгын хорооны харьяа төсвийн ерөнхийлөн захирагчдын санхүүгийн нэгтгэсэн тайлан, төсвийн гүйцэтгэлд хийсэн аудитын дүгнэлтэд үндэслэн цаашид анхаарах дараах асуудлыг танилцуулъя. Сангийн сайдын санхүүгийн нэгтгэсэн тайланд нэгтгэгдэж буй төсөл хөтөлбөрийн үр ашгийг нэмэгдүүлэх, санхүүгийн үйл ажиллагаанд тавих дотоод хяналтыг сайжруулах талаар төсвийн ерөнхийлөн захирагчдад чиглэл өгч, бүртгэл, санхүүгийн ажилтнуудыг чадавхжуулах, арга зүйгээр хангаж ажиллах. 

2.Гадаадын зээлийн хөрөнгийг хөгжлийн бодлого, түүний зорилттой уялдуулан эдийн засаг, нийгмийн үр ашигтай төсөлд зарцуулж, үр өгөөжийг нэмэгдүүлэх, зөвхөн хуулийн шаардлагад хангасан төслийг санхүүжүүлэх.

3.Төсвийн ерөнхийлөн захирагчдын эрхлэх асуудлын хүрээний төсөвт байгууллага, төрийн өмчит хуулийн этгээдийн хөрөнгө, өр төлбөр, орлого, зарлага, хөтөлбөр, арга хэмжээ, хөрөнгө оруулалтад тавих дотоод хяналтыг сайжруулах.

4.Худалдан авах ажиллагаа болон Шилэн дансны тухай хуулийг бүрэн хэрэгжүүлэх. 

5.Төрийн хэмнэлтийн тухай хуулийн хэрэгжилтийг хангаж ажиллах, төсвийн хөрөнгийг үр ашигтай зарцуулах, хэрэгжилтэд нь тавих хяналтыг сайжруулах.

6.Аудитаар өгсөн акт, албан шаардлага, зөвлөмжийн хэрэгжилтийг хангуулах арга хэмжээг авч ажиллах. Анхаарал хандуулсанд баярлалаа. 

Ч.Хүрэлбаатар: Занданбат даргад баярлалаа. Ажлын хэсгийг танилцуулъя. Үндэсний аудитын газар Доржсүрэнгийн Занданбат Монгол Улсын Ерөнхий аудитор, Цэвэгсүрэнгийн Наранчимэг Үндэсний аудитын газрын захирал, тэргүүлэх аудитор, Дэлгэрийн Энхболд Үндэсний аудитын гуравдугаар газрын захирал, тэргүүлэх аудитор. Сангийн яамнаас Жавхлан сайд байна. Сангийн яамны Төрийн нарийн бичгийн дарга Ганбат байна. Сангийн яамны Төсвийн бодлого, төлөвлөлтийн газрын дарга Санжаадорж байна. Сангийн яамны Төрийн захиргааны удирдлагын газрын дарга Тавинжил байна. Сангийн яамны Хөгжлийн санхүүжилт, хөрөнгө оруулалтын газрын дарга Чимидсүрэн байна. Сангийн яамны Татварын бодлогын газрын дарга Тэлмүүн байна. Сангийн яамны Санхүү, төсвийн судалгааны газрын дарга Золбоо байна. Сангийн яамны Санхүүжилт, тайлан бүртгэлийн хэлтсийн дарга Мөнхсүх байна. Сангийн яамны Өрийн удирдлагын хэлтсийн дарга Одонтуяа байна. Ерөнхийдөө иймэрхүү хүмүүс байна. Хөгжлийн яамнаас Батжаргал Эдийн засгийн хөгжлийн яамны Төрийн нарийн бичгийн дарга байхгүй байна. Эдийн засаг хөгжлийн яамны Санхүүгийн хэлтсийн дарга Отгонзул байхгүй байна. 

Ирц ийм байдалтай. Танилцуулга хийгдсэн. Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан болон аудитын тайлантай холбогдуулан асуулт асуух гишүүд нэрсээ өгье. Өнөрболор гишүүнээр тасалъя. Сандаг-Очир гишүүн асуулт асууя.
Ц.Сандаг-Очир: Баярлалаа. Сая аудитын газрын даргын мэдээллийг сонслоо. Зуу гаруй байгууллагын санхүүгийн үйл ажиллагаанд аудит хийгдсэн юм байна. Ерэн ес нь зөрчилгүй, арван найм нь санхүүгийн зөрчилтэй, нэг байгууллага одоо санхүүгийн дүгнэлт гаргах бололцоогүй гэж байх юм. Ийм байгууллага бас байдаг юм уу? Санхүүгийн дүгнэлт гаргаж болохгүй, аудит хийж болохгүй байна гэдэг бол санхүүгийн маш том зөрчил биз дээ. Тэгээд ингээд дүгнэлт гаргуулахгүйгээр, аудит хийлгэхгүйгээр ингээд байж байдаг байгууллага. Тэр байгууллагын дарга одоо ямар байгууллага вэ? Ямар хариуцлага тооцсон бэ? Өнөөдөр ажлаа хийгээд явж байгаа юу? Энэ дээр та бүхэн нэг хариулт өгөөч. 

Нөгөө талаар энэ яах вэ гүйцэтгэлтэй холбоогүй байж магадгүй. Сангийн яамтай холбоотойгоор нэг зарим асуулт асууя. Энэ дүүрэг дээр очоод төрийн сангийнхантай энэ төсвийн байгууллагынхантай уулзахаар сая ингээд их чирэгдэлтэй болчихсон гээд байх юм. Энэ санхүүгийн энэ гүйлгээ дүүрэг Нийслэлд хянуулна. Нийслэлийг яам хянана. Тэгж байж санхүүжилтүүдийг одоо олгодог. Ингээд хоёр дахин ингээд хяналт тавьдаг болсноор ингээд их одоо орон нутагт бол их төвөгтэй болчихсон, хүндрэлтэй болчихсон гэсэн юм яриад байх юм. Төсвийн байгууллагын дарга нар, нягтлангууд. Энэ одоо юунаас болоод ингээд байгаа юм бэ? Бид бүхэн чинь бол ажлыг аль болох түргэн шуурхай явуулах үүднээс мэдээж хяналтаа тавилгүй л яах вэ. Хуучин Сангийн яам хянадаггүй байсныг хянадаг болгочихсон. Энэ нь одоо улам одоо төвөг хүндрэл болоод байгаа гэсэн юм яриад байх юм. Энэ дээр нэг тайлбар хэлж өгөөч. Ийм хоёр асуулт байна.

Ч.Хүрэлбаатар: Эхний асуултыг Наранчимэг ахлах аудитор нэгдүгээр микрофон, ажлын хэсгийн нэгдүгээр микрофон. Хоёрдугаархыг Жавхлан сайд хариулах уу? Хэн Ганбат дарга хариулах юм байна. Наранчимэг.

Ц.Наранчимэг: Сандаг-Очир гишүүний асуултад хариулъя. Санхүүгийн аудитын газрын захирал Наранчимэг байна. Сангийн сайдын эрхлэх асуудлын хүрээний байгууллагуудын санхүүгийн тайланд зуун жаран найман төслийн тайлан нэгтгэгдсэн байгаа. Үүнээс Монгол Улсад ковид-19 халдвараас урьдчилан сэргийлэх, хариу арга хэмжээ авах төсөлд аудит хийгээд одоо дүгнэлт өгөхөөс татгалзсан дүгнэлтийг аудитын байгууллага өгсөн. Төрийн аудитын тухай хуулийн дөчин хоёрын хоёрт аудитын байгууллага татгалзсан дүгнэлт өгвөл тухайн одоо эрх бүхий албан тушаалтныг томилдог субъектэд нь Монгол Улсын Ерөнхий аудитор ажлаас чөлөөлөх албан шаардлагыг хүргүүлдэг байгаа. Тэгээд энэ төслийн захирагчийг бол ажлаас чөлөөлсөн байгаа. Аудитын зөвлөмжийн дагуу. Ноль аравны зургаан тэрбум төгрөгийн асуудлыг нь хууль хяналтын байгууллагад шилжүүлсэн. Нийтдээ арван долоо аравны хоёр тэрбум төгрөгийн алдаа, зөрчил илэрсэн байгаа.

Ч.Хүрэлбаатар: Байгууллагынх нь нэр, тэр байгууллагын дарга байсан хүний нэрийг нь хэл.

Ц.Наранчимэг: Монгол Улсад ковид-19 халдвараас урьдчилан сэргийлэх, хариу арга хэмжээ авах төсөл байгаа. 

Ч.Хүрэлбаатар: Дарга нь нэр нь?

Ц.Наранчимэг: Амарсанаа.

Ч.Хүрэлбаатар: Энэ чинь бас хуучин Эрүүл мэндийн дэд сайд байсан хүн үү?

Ц.Наранчимэг: Тийм, мэдэхгүй. Тэр биш байх тэр биш. Өөр хүн.

Ч.Хүрэлбаатар: Хоёр дахь асуулт. Ганбат дарга. Долоо Санжаадорж дарга хариулах юм байна. Ажлын хэсгийн долоодугаар микрофон.

М.Санжаадорж: Сангийн яамны Төсвийн бодлого, төлөвлөлтийн газрын дарга Санжаадорж гишүүний асуултад хариулъя. Өмнө нь бол нөгөө сургууль, цэцэрлэг, эмнэлэг, соёл, спортын байгууллагууд бол тусгай зориулалтын шилжүүлэг гээд шууд орон нутгийнхаа суурь зардалд шилжүүлэг болоод орон нутагт шууд гүйлгээгээ хийдэг байсан. Энэ салбарууд бол одоо нөгөө нэг яамаараа дамжиж, яаман дээрээ нөгөө хяналт нь давхар явж байгаа учраас яамаараа дамжсан гүйлгээ явж байгаа гэсэн үг. Тэгэхээр бол дүүрэг эхэлж явуулаад, тэгээд тэр нь дараа нь яам нь хянаж байгаа. Нийслэл бол дунд нь бол байхгүй. Нийслэлийн харьяа сургуулиуд бол харин тийм байгаа.

Ч.Хүрэлбаатар: Сандаг-Очир гишүүн нэг шат нэмэгдсэн гэсэн үг. Тийм Сандаг-Очир гишүүн тодруулъя. Сангийн яам биш, тэр яам нь.

Ц.Сандаг-Очир: Яах вэ л сая орон нутагт ажилласан юм л даа гишүүд. Тэгээд иргэдээс байгууллага аж ахуйн нэгжийн удирдлагуудтай уулзсан, иргэдтэй уулзсан, ажилтан албан хаагчтай уулзсан, төрийн байгууллагуудтай уулзсан. Тэгэхэд л тийм гомдол гараад байна лээ. Тэгээд тэрнийг л асууж тодруулж өгөөч, юундаа байгаа юм гэдгийг л асуугаад байна лээ л дээ. Тэгээд яах вэ, яаж хянана, хэн нь хаанаа хянах нь хамаагүй. Гол нь одоо өмнө байсан одоо нөхцөл байдлыг дордуулахгүйгээр л үйлчилгээг түргэн шуурхай болгох нь л чухал байгаа шүү дээ. Тэгээд одоо нийслэл нэг шат л нэмэгдсэн юм байна тийм үү? Хяналтын. Тэгээд тэр чинь л одоо гүйлгээ юм хийхэд л их төвөгтэй болчхоод байна л гэсэн юм төсвийн байгууллагынхан яриад байна шүү дээ. Энийг л асууж тодруулж өгөөч гэж яриад байна лээ.

Ч.Хүрэлбаатар: Жавхлан сайд, энэ Ганбат дарга нар анхаарна биз. Юутай боловсролынхоо яамтай та нар ярьж байгаа жоохон яаж хөнгөхөн байх вэ, тэрийг нь бас бодоорой. Тэгээд хаана нэгэн газар юм болохоо байхаар буруутан нь Сангийн яам болгоод зарлаад байдаг тал их түгээмэл байдаг шүү дээ. Ер нь Монгол Улсад болохгүй бүтэхгүй байгаа юмыг Сангийн яам руу бухдаг чихдэг, тиймэрхүү л юмнууд явж байгаа байж магадгүй. Тийм учраас тэртээ тэргүй муулах юм чинь Жавхлан сайд, Ганбат дарга урьдчилаад та нар өмнөөс нь Боловсролын яамтай яагаад, яавал хөнгөн шуурхай байх вэ гэдэг тал дээр нь анхаарал тавьж ажиллаарай. Өнөрболор гишүүн асуулт асууя.

Д.Өнөрболор: Энэ тайлан дотор ковидод зарцуулсан хөрөнгийн энэ санхүүгийн тайлан ер нь багтаж байгаа юу гэж асууя. Энэ санхүүгийн тайланд хийсэн аудитын тайлангаас үзэхэд арав аравны дөрвөн их наяд төгрөгийн алдаа, зөрчил ер нь илрүүлсэн байгаа юм байна. Үүнээс дөрвөн их наяд төгрөг нь бол хуулийн зөрчилтэй зарцуулагдсан гэж бол би одоо ойлгосон. Тэгээд хэрэв миний ойлгосон бол зөв байвал ер нь энэ нийт одоо урсгал зарлагын гуравны нэг нь бол зөрчилтэй зарцуулагдсан байна гэсэн үг гэж ойлгогдож байна. Тухайлбал одоо энэ дамжуулан зээлийн хүү, зээлийн хүүгийн 235 тэрбум төгрөгийг одоо бүртгээгүй, тайлагнаагүй гэсэн байна. Тэгэхлээр энэ чинь одоо эргэн төлөлтийн одоо асуудал биз дээ? Энэ яг юу гэсэн үг вэ гэж асууя. Ер нь яг энэ төсвийн хариуцлага бас ингээд үнэхээр сул байна. Хэрэгжилт гүйцэтгэл дээрээ энэ санхүүгийн хувьд бас ийм зөрчил одоо байхад ер нь том дүнтэй энэ төсөл хөтөлбөрүүд дээрээ одоо яаж одоо хөрөнгө оруулалт татах вэ? 

Тэгэхээр эргэлзэж байна. Яг нэг жилийн өмнө бас энэ төсөвт тодотгол хийхдээ эдийн засгийн өсөлтийг бол зургаа аравны таван хувиар бол төсөөлж байсан. Гүйцэтгэлээр бол нэг аравны дөрөв одоо гараад байгаа. Тэгэхээр энд одоо гол одоо нөлөөлсөн нөлөөлөл яг юу гэж үзэж байгаа вэ? Мэдээж үүнээс хойш бол одоо энэ дайн бүхий нөхцөл байдлаас шалтгаалаад тийм ээ, одоо өнөөдөр одоо нөхцөл байдлаас одоо шалтгаалаад бол өнөөдөр болон ирээдүйд, нэн ялангуяа энэ 23 он бол илүү хүнд болох, санхүүгийн эдийн засгийн хувьд ч байдаг юм уу, нефт, хоол хүнсний хомсдолын хувьд ч байдаг юм уу 23 он бол нэлээн хүнд жил болох одоо ийм төсөөлөлтэй одоо байх шиг байна. Тэгэхээр энэ үүнийг бол яаж одоо даван туулах вэ? Ер нь эдийн засгийн өсөлтийг бол нэмэгдүүлэх тал дээр бол Сангийн яам одоо ямар арга хэмжээ авч зохицуулалт хийж байгаа вэ? 

Гүйцэтгэлээр энэ төсвийн алдагдал дээр хоёр аравны есөн их наяд төгрөг бас одоо нэмэгдэж гарч байх шиг байна. Тэгээд энэ онд үүсэж байгаа энэ бодит хүндрэл дээр одоо нэмэгдэх энэ хүчин зүйл бол энэ, яг энэ одоо энэ нэмэгдэж гарч байгаа энэ төсвийн алдагдал гэж харж байгаа. Тэгээд энэ алдагдлыг ер нь ямар эх үүсвэрээр ер нь нөхөх одоо зохицуулалт хийж байгаа вэ? Ойрын энэ хоёр аравны гурван жилийн хугацаанд гурав аравны зургаан их наяд төгрөгийн үнэт цаасны бас төлбөр одоо хүлээгдэж байгаа. Дээрээс нь бол Хөгжлийн банкны баталгаа гээд одоо өр төлбөрүүд бас хүлээгдэж байна. Тэгэхээр өнөөдөр Монгол Улсын нийт гадаад өрийн хэмжээ хөгжиж байгаа орнуудын өрийн үзүүлэлттэй харьцуулахад хоёроос гурав дахин их байгаа талаар бол энэ Сангийн яамны одоо энэ танилцуулга дээр бол бас дурдсан байна л даа. 

Тэгэхээр энэ Улсын Их Хурлаас одоо Өрийн удирдлагын стратегийн одоо саяхан шинэчлэн одоо баталсан. Гэхдээ энэ цаг үеийн байдалтай уялдуулаад энэ богино хугацаанд ер нь одоо богино зайд ямар зохицуулалтуудыг хийж байна вэ? Төсвийн бодлого, энэ өрийн удирдлага дээр ер нь дорвитой алхам хийх одоо нэн шаардлагатай байна. Тэгээд энэ тал дээр бол ямар арга хэмжээ зохицуулалтуудыг хийж байгаа вэ гэж сангийн яамнаас асууя. 

Ч.Хүрэлбаатар: Хэн хариулах вэ? Занданбат дарга, дараа нь Жавхлан сайд.

Д.Занданбат: Өнөрболор гишүүний асуултад хариулъя. Бид нар 21 оны Засгийн газрын санхүүгийн нэгтгэсэн тайланг одоо баталгаажуулах энэ үед бол өөрөөр хэлбэл санхүүгийн аудитаараа бол ковидын асуудлыг тусгайлан авч үзсэн. Энэ тал дээр бол тодорхой тоо манай Санхүүгийн газрын дарга тодорхой хэлнэ. Бид нар 22 онд гүйцэтгэх аудитынхаа сэдвийг Төсвийн байнгын хороогоор одоо батлуулсан. Тэрэн дотор бол энэ Ковидын хуулийн тухай хэрэгжилтийг түүний үр нөлөө үр дүн гэсэн сэдвийг бол одоо яг энэ төсвийн гүйцэтгэлийн дараагаар ингээд зэрэгцүүлээд хийгээд явж байгаа. Бид нар намар чуулган эхлэхээс өмнө Байнгын хороонд хүргүүлнэ. Тэр аудит гүйцэтгэлийн аудит хийгдэж явж байгаа. Тэр аудитаараа бол 20, 21 онд ковид тойрсон одоо ямар арга хэмжээ, тэр хуулийн дагуу ямар арга хэмжээ явагдсан, тэрэн дээр хэдий хэмжээний мөнгө зарцуулагдсан, үр дүн, зохион байгуулалт эд нар гээд өргөн хүрээн дээр тэр сэдвийг бол хийгээд явж байгаа. 

Энэ жилийн зөвхөн 21 оны санхүүгийн тайлангаар бол холбогдох тоон мэдээнүүдийг нь одоо гаргасан байгаа. Наранчимэг дарга тэрийг тодорхой хэлээд танилцуулаад өгчих. 

Ч.Хүрэлбаатар: Ажлын хэсгийн нэгдүгээр микрофон.

Ц.Наранчимэг: Гишүүний асуултад хариулъя. Санхүүгийн аудитын газрын захирал Наранчимэг байна. Монгол Улсын Засгийн газрын санхүүгийн нэгтгэсэн тайланд хязгаартай санал, дүгнэлт өгсний нэг үндэслэл нь бол дамжуулан зээлийн хүү болох хоёр зуун гучин дөрөв аравны зургаан тэрбум төгрөгийг төгрөгийн авлагыг одоо дутуу тайлагнасан байна гэсэн энэ асуудлаар хязгаарласан. Гадаад зээлээс дамжуулан зээлдүүлсэн хоёр зуун гучин дөрөв аравны найман тэрбум төгрөгийн хүүгийн авлагыг тооцож бүртгээгүй нь Засгийн газрын санхүүгийн нэгтгэсэн тайлангийн авлагын дүнг дутуу илэрхийлсэн, зээлдэгчээс авах авлагын дүнг зөрүүтэй тайлагнасан гэсэн үндэслэлээр бол хязгаарлалттай санал дүгнэлтийг өгсөн байгаа. 

Монгол Улсын нэгдсэн төсвийн гүйцэтгэлээр ковид-19 цар тахлын хөтөлбөрийн хэрэгжилтийг одоо тусгайлан дүгнэж тайлагнасан байгаа. Тэгэхээр нэгдсэн төсвийн гүйцэтгэлд бол бид эрүүл мэндээ хамгаалж, эдийн засгаа сэргээх Арван их наяд хөтөлбөрийн хэрэгжилтийн хүрээнд арилжааны банкнаас дамжуулан зээл олгосон хөнгөлөлттэй зээл нэг аравны, дөрөв аравны хоёр их наяд төгрөгийг жаран хоёр аравны долоон мянган зээлдэгчид олгосон нь зуун дөчин дөрөв аравны зургаан мянган ажлын байрыг одоо нэмэгдэж, эдийн засгийн эргэлтэд ороход бол чухал үр нөлөө үзүүлсэн байна гэж аудитын одоо тайланд дүгнэсэн байгаа. 

Мөн тайлангаар ковид-19 цар тахалтай холбоотой таван их наядын хөтөлбөрийг одоо орлогод үзүүлж байгаа нөлөө, зарлагад үзүүлж байгаа нөлөөллийг нь бол тайланд бас авч үзсэн байгаа. Тайланд бол ажлын байраа хамгаалахад нэг аравны хоёр их наяд, эдийн засгаа идэвхжүүлэхэд хоёр зуун хоёр аравны зургаа, нийтдээ нэг аравны дөрвөн их наяд төгрөгийг орлогод бол бас тодорхой нөлөөлөл үзүүлсэн байна гэж ингэж дүгнэсэн. Зарлагад бол бид иргэдийн орлогоо нэмэгдүүлэхэд нэг их наяд төгрөг, ажлын байрыг нь хадгалахад зуун арван тав аравны хоёр тэрбум төгрөг, иргэдийн эрүүл мэндийг хамгаалахад гурван зуун далан гурав аравны нэг тэрбум төгрөг, эдийн засгийг идэвхжүүлэхэд нэг аравны долоон их наяд төгрөг, нийтдээ гурав аравны хоёр их наяд төгрөгийн одоо зарлагын бас нөлөөллийг үзүүлж үзүүлсэн байна гэж ингэж аудитын тайланд бол тусгайлан Монгол Улсын нэгдсэн төсвийн гүйцэтгэлийн тайланд тусгай бүлэг болгож оруулж дүгнэж өгсөн байгаа. 

Ч.Хүрэлбаатар: Дараа нь Жавхлан сайд хариулах уу?

Б.Жавхлан: Өнөрболор гишүүний асуултад хариулъя. Гадаад өрийн менежментийн асуудал яригдлаа. Бид гурав гурван жилээр гадаад өрнийхөө стратегийг Их Хурлаар батлуулж аваад ингээд Засгийн газар мөрдөөд явдаг. Өнгөрсөн гурван жилийнх маань одоо тайлангаа бид нар сая дөрвөн сард тавиад, ингээд таван сард дараагийн гурван жилийнхээ Өрийн удирдлагын стратегийг батлуулаад ингээд явж байгаа. Гадаад өрийн хувьд бол бид Монгол Улсын нийт өр гучин гурван тэрбум. Засгийн газрын өр үүнээс одоо найм аравны таван тэрбум доллар байгаа. Цаг хугацааны эргэн төлөлтийн хуваарийн хувьд яг энэ дөрвөн жилийн улс төрийн мөчлөгийн хувьд хамгийн их буюу бараг дөрөв аравны долоон тэрбум долларын Засгийн газрын өрийг барагдуулах ийм ачаалалтай жилүүд байна. 

Улсын өрөөр нь харах юм бол 2026 он хүртэл нийтдээ бараг арван хоёр аравны дөрвөн тэрбум долларын одоо өрийг барагдуулах, төлөх ёстой ийм цаг хугацаа нь болж ирж байгаа юм. Тийм учраас бид нар энэ гадаад өрийн стратеги дээр бол маш нарийн чанд сахилга баттай байх ёстой юм байгаа юм. Засгийн газрын нийт найм аравны таван тэрбум долларын өрийн жаран зургаан хувь нь буюу одоо тав аравны дөрвөн тэрбум доллар нь урт хугацааны, нэн хөнгөлөлттэй, бага хүүтэй, одоо бидэнд хэрэгтэй ийм зээл байгаа. Хоёр аравны долоон тэрбум доллар нь богино хугацаатай, өндөр хүүтэй бондын ийм арилжааны зориулалттай ийм зээлүүд байгаа. Тийм учраас бид одоо өрийн хэмжээнээсээ илүү, өрийн ашиглалт дээр онцгой анхаарах ёстой юм байгаа юм цаашдаа. Цаашдаа. Нэгэнт одоо 2016, 2017 он хүртэл үүсгээд ирчихсэн байсан энэ өрийг тэр оноос хойш бид аль болох одоо хугацааг нь уртасгах, хүүг нь багасгах, төсөв дээрээ одоо чадах хэмжээгээрээ одоо аваад төлөөд явах ийм стратегийг л барьж ирсэн байгаа юм. 

Дараагийн гурван жилийн стратегийн хувьд бид энэ саяын өмнөх гурван жилийн стратегиа үргэлжлүүлнэ. Дээрээс нь одоо яг таны асууж байгаа дотоодын нийт бүтээгдэхүүнээ бид нар одоо, өөрөөр хэлбэл эдийн засгийнхаа суурийг тэлэх хэмжээгээрээ бид нар өр даах чадвар маань одоо нэмэгдэнэ, дээрээс нь өөрийнхөө стратегийг маш сайн баримталж яваад одоо орон зай боломж гарвал тэрийг дараагийн одоо эдийн засгийн өсөлтийг бий болгодог, зөвхөн одоо тийм Их Хурлаар батлуулж авсан Шинэ сэргэлтийн бодлогын томоохон төсөл хөтөлбөрүүдийг хэрэгжүүлэхэд, бүтээн байгуулалтын ажлуудад одоо баталгаа хэлбэрээр зориулж ингэж ашиглана. Тэрнээс биш одоо дахиж нэмж бид бондын гэдэг юм уу, ийм арилжааны зориулалттай өрийг одоо нэг долларын ч одоо нэмэхгүй. Өмнө нь барьж ирсэн энэ одоо бодлого маань нэлээн үр дүнтэй байсан учраас цаашдаа одоо энийгээ бид үргэлжлүүлнэ гэж ингэж зорьж байгаа. 

Яг тулчихсан өрнүүдийн хэмжээг бас та асууж байна. Тэгэхээр хойтон бид Хөгжлийн банкин дээр хоёр том одоо гадаад өр байна. 2023 оны есөн сарын хорин таванд төлөгдөх Евро бонд таван зуун сая доллар, арван хоёр сарын хорин таванд төлөгдөх Самурай бондын одоо гучин тэрбум иений ийм өр байгаа юм. Төгрөгөөр бол долоон зуун хориод тэрбум төгрөгийн асуудал байгаа. Үүнээс тэр Самурай бонд маань Засгийн газрын баталгаатай буюу ийм одоо давхар дефолт үүсэх ийм эрсдэлтэй. Тийм ч учраас одоо энэ оны нэг сараас эхлээд бид энэ Хөгжлийн банкны чанаргүй зээлийг төлүүлэх асуудал дээр Засгийн газар онцгой арга хэмжээ авч ажиллаж байгаа. Өнгөрсөн долоо хоногийн хугацаанд бид энэ дөрвөн сарын хугацаанд нийтдээ 485 тэрбум төгрөгийн одоо чанаргүй зээлийг яг мөнгөн хэлбэрээр төлж барагдуулсан байгаа. Энэ дээр одоо манай хуулийн байгууллагууд ч одоо бидэнд их сайн тусалж, хамтарч сайн ажилласны үр дүнд ийм одоо үр дүн гарлаа. 

Тэгэхээр Самурай бондын өрийг төлөхөд энэ дахиад жил хагасын хугацаа байна. Энэ хооронд бид нар нэмээд гурван зуун тэрбум төгрөгийн өрийг барагдуулчих бүрэн боломж байгаа. Чанаргүй зээл үүссэн болоод хэвийн явж байгаа бүх зээлүүдийн одоо график хуваарийг нь шинэчилж гаргаж, ингэж сууж ажилласан. Тэрийгээ харсан ч гэсэн бид ингээд төлчих боломжтой юм байгаа юм. Ингээд зургаан сарын гучнаар Хөгжлийн банкны баланс их аятайхан тооцоолж байсан эрсдэлээс бага…/минут дуусав/

Ч.Хүрэлбаатар: Жавхлан сайдын микрофоныг нэмж өгье. Жавхлан сайд.

Б.Жавхлан: Баярлалаа. Тэгээд оны энэ оны зургаан сарын гучнаар, мөн энэ оны арван хоёр сарын гучнаар бид одоо Хөгжлийн банкны балансыг одоо илүү чанаржуулж гаргаж чадвал одоо зээлжих зэрэглэлээ хэвээр нь хадгалаад, хойтон одоо бий болгох эрсдэлүүдийг бол дахин зохицуулах ийм боломжууд нээж чадах юм байгаа юм. Энийг одоо яг ингээд зорилго тавьж ажиллаж байна. 

Тийм учраас би гадаад өрийн хувьд бидэнд ойрын хугацаанд одоо тулчихсан, дефолт үүсгэх хэмжээнд очихоор зүйл бол огтоос байхгүй. Сая ингээд зургаан сарын гучны байдлаар Хөгжлийн банкны зээлжих зэрэглэл хэвээр хадгалагдаж гарсан байгаа юм. Энэ хүнд үед ингэж гарна гэдэг бол их том ахиц юм байгаа юм. Дээрээс нь Засгийн газрын зээлжих зэрэглэлийг бид одоо хоёр ч зээлжих зэрэглэлийн агентлагууд дээрээ хийж дуусгалаа. Ингээд хоёулаа манай зээлжих зэрлэгийг хэвээр нь үлдээсэн байгаа юм. Хэвээр нь үлдээсэн манай гадаад өрийн зах зээл дээр манай одоо бондуудын үр өгөөжийн муруй хангалттай одоо тогтвортой байгаа. Энэ ковид, дайны нөхцөл байдлын үед манайтай яг ижилхэн зээлжих зэрэглэлтэй улсуудын улсуудаас бол хамаагүй одоо сайн чанартай, ингэж тогтвортой сайн явж байгаа нь манай гадаад өрийн стратеги, менежментийг гадна тал дээр одоо хөрөнгийн зах зээл дээр бол ингэж сайнаар үнэлж байгаа юм. 

Тийм учраас тэр бас гадуур яригдаад байгаа, төөрөлдөөд байгаа Хятадаас ч гэдэг юм уу нэг их наяд төгрөгийн зээл авах гэж байна энэ тэр зүйл бол огтоос худлаа. Ийм ташаал мэдээлэл юм шүү. Ер нь энэ өр нэмэх, өр зээл нэмэгдүүлэх энэ эцсийн шийдвэрийг бол Их Хурал дээр гаргадаг, бүрэн эрх мэдэл нь бол Их Хурал дээр байдаг. Тийм учраас Их Хурал дээр ийм асуудал ерөөсөө огт хөндөгдөөгүй. Засгийн газар дээр ч одоо судлагдаж байгаа, яригдаж байгаа зүйл бол огтоос байхгүй. Ойрын хугацаанд ч одоо тийм их хэмжээний өр тавих шаардлагагүй байгаа. 

Тэр эдийн засгийн суурийг тэлэх асуудал бол ерөөсөө бид ойрын одоо богино хугацаандаа бол ерөөсөө бидний яриад байгаа энэ Шинэ сэргэлтийн бодлого юм байгаа юм. Шинэ сэргэлтийн бодлогын хүрээнд бид арван хоёр сард одоо ойрын хугацаанд хийх хөтөлбөрүүдээ Их Хурлаар батлуулж авсан. Энд одоо хэрэгтэй байгаа хууль, эрх зүйн орчноо сайжруулъя гээд хориод, одоо хориод хууль, яаралтай хэлэлцэх долоон хууль гээд ийм томоохон бодлогын өндөр ач холбогдолтой бичиг баримтаа Их Хурлаар батлуулж авсан. Энэ хүрээнд зургаан чиглэлээр хийгдэх энэ одоо томоохон бүтээн байгуулалтуудыг хийж чадсанаар эдийн засгийн өсөлтийг одоо боомилоод байгаа энэ одоо хүчнүүдээс, энэ боомилж байгаа зүйлүүдээс салгах ийм зорилт тавьж ажиллаж байгаа. 

Энэний жишээ нь Өрийн удирдлагын стратеги дээр бид хязгаарлалтуудаа барьж аваад, тусгай шаардлагуудынхаа хүрээнд бий болсон боломжит эх үүсвэр орон зайнуудаа зөвхөн яг энд зориулж ашиглана гэж байгаа. Тэгж чадваас бүтээн байгуулалтуудыг цаг хугацаандаа зорьж байсан хэмжээндээ хийж чадвал одоо эдийн засгийн өсөлтүүдийг бид 2030 он хүртэл одоо одооныхоос 2021 оныхоос одоо даруй одоо долоогоос, далаас зуун хувь буюу одоо хоёр дахин хүртэл нэмэх ийм зорилт тавьж ингэж ажиллаж байгаа. Ойрын хугацааны энэ гарч байгаа хүндрэлүүдийг бол бид богино хугацааны энэ төлбөрийн тэнцлийн одоо ийм шокийн илрэл. Энийг одоо богино хугацаанд байлгах, богино хугацаанд менежмент хийж амжилттай давах ийм бас зорилт тавьж ажиллаж байна. 

Гэхдээ энэ бол биднээс шалтгаалахгүй зүйлүүд маш их байна. Гадаад хүчин зүйлээс шалтгаалж байгаа зүйлүүд маш их байна. Энэнээс болж одоо бидэнд олон сувгаар одоо үнэ өсөх, тэрийг дагаад олон одоо хүндрэлүүд төсвийн бодлого дээр ч гэсэндээ бид зорьсон хэмжээнд хэрэгжүүлж чадахгүй байх, мөнгөний бодлого өөрөө их тийм үнэтэй болох, том өртөгтэй болох ийм хүндрэлүүд гарч ирж байна. Мөнгөний бодлогын хүү одоо арван хувь боллоо. Арван хувь боллоо, энэтэй уялдаад нөгөө талдаа арилжааны банкнуудын зээл үндсэндээ одоо бараг зогссон. Эдийн засаг руу одоо орох, эдийн засгийг идэвхжүүлэх энэ зүйлүүд маань үндсэндээ хоёр талтай гэсэн үг. Бид одоо аль болох инфляцаа бага байлгахыг зориод байдаг. Нөгөө талдаа эдийн засгийн өсөлтийг одоо Мөнгөний бодлогоор ч юм уу ингээд хязгаарлахаас өөр аргагүй, ингэж болж ирж байгаа юм. 

Төсвийн бодлого ч гэсэн дээ мөн л одоо бид бас Мөнгөний бодлогын орчинтой бид бас зохицуулж уялдуулж явахаас өөр арга байхгүй. Ирэх он, ирэх онд ч гэсэн тэр одоо бид эдийн засгийн өсөлтөө хараад төсвийн бодлогыг одоо яаж тэлэх вэ? Бидэнд орон зай боломж юу байна гэж одоо их зөв тооцоолж, төсөвлөж орж ирэх ёстой. Энэ жилийн хувьд бол гүйцэтгэл дээр нэлээдгүй бас нэлээн бүсээ чангалж байна. Хэмнэлтийн хууль гарлаа. Төсвийн тодотголыг бид одоо хоёр ч удаа хийлээ. Тийм учраас зүгээр эдийн засгийн өсөлтийн хувьд бол 21 онд бид нэлээн өөдрөгөөр харж байсан боловч гурав, дөрөвдүгээр улиралд бид нар бас тооцоолоогүй ийм хүндрэлүүд гарч ирсэн. Ялангуяа дөрөвдүгээр улиралд. Урд хилүүд бол үндсэндээ зогссон. Та бүхэн санаж байгаа байх, бид одоо урагшаа гаргадаг тээврийн хэрэгслийн тоо нэг таван зуу хүрлээ гээд бид нар нэг өдөр баярлаж байсан. Гэтэл яг арван сарын сүүлийн хоёр арван дөрөв хоногт нь бараг энэ тоо тэг болсон. Ингээд гурван сарын хугацаанд бид нар бүр Эрдэнэтийнхээ зэсийг ч бүр…/минут дуусав/

Ч.Хүрэлбаатар: Өнөрболор гишүүн тодруулах уу? Хангалттай хариулсан. Надад асуулт байна. Би үндэсний татварын юунаас татвар гэнээ, аудитаас асууна. Эхний асуулт та нар сайн тэмдэглэж аваад маш тодорхой хариулна шүү. Ахмадуудын тэтгэвэр тэглэсэн. Нийлээд бараг долоон зуугаад тэрбум билүү, зургаан зуун жараад тэрбум төгрөг зарцуулагдсан. Эндээс яг хэдэн төгрөг төлөгдсөн юм бэ? Эрдэнэс силвер гэдэг компанийн өмнөөс учиргүй их мөнгө байгаа, бүгдийг нь төлчихнө. Тэгээд тухайн үед эдийн засаг мэддэг мэддэггүйгээр нь дуудаад, удахгүй ингээд төлөгдчихнө гэж ярьж байсан. Тэр зургаан зуун жаран тэрбум төгрөгөөс одоо 21 онд хэдэн төгрөг төлөгдсөн юм бэ? Тэгэхээр энэ дээр барьцаалагдчихсан байгаа тэр нийгмийн даатгалын сангийн мөнгөнүүд яах юм. Одоо 21 онд ер нь яав? Энэ дээр маш тодорхой асуулт хариулт өгөөрэй нэг.

Хоёр дахь асуулт. Үндэсний хөрөнгө оруулалтын банкнаас авах ёстой мөнгийг авч чадахгүй байгаа. Тэрийг та нар яахаар болж одоо янз бүрийн дүгнэлтүүд бичиж өгсөн үү? Дараа нь Чингис хааны, Чингис хаан банкны мөнгө байгаа. Энэ Засгийн газрын санхүүгийн нэгдсэн тайлан явж байгаа учраас би асууж байгаа юм. Тэрийг яах юм ер нь одоо? Тэрэн дээр ямар дүгнэлтүүд хийв. Яана гэж та нар, аудитын газар дүгнэлт хийв? Энэ гурав дахь асуулт. 

Дөрөв дэх асуулт. Зүүнбаян руу, Таван толгой-Зүүнбаян чиглэлийн төмөр зам. Энд одоо нийтдээ хэчнээн төгрөг зарцуулав, байдал нь ер нь ямар байгаа юм бэ? Нууц гээд ил тод болгохгүй байгаа. Тэгээд Эрдэнэс таван толгойгоос хэчнээн төгрөг гарчихсан юм бэ? Тэгээд долоон сарын арван таванд билүү тэрүүгээр вагон явна гэж ярьсан. Тэгээд хүлээгээд л байж байгаа. Одоо долоон сарын арван таван болоход чинь арван нэгэн хоног дутуу байна. Тэр нь хэзээ явж эхлэхэд бэлэн болж байна уу, үгүй юу? 

Дараа нь Таван толгой Гашуун сухайт чиглэлийн төмөр замд хэчнээн төгрөг гарч байгаа юм бэ? Энэ мөнгөнүүдийг яаж гаргаж байгаа Эрдэнэс таван толгой? Хариулна. Энэ таван асуултад хариулт авъя. Аудитын дүгнэлтүүд маш тодорхой эзэнтэй, улстай нэртэй, ингэ тэгнэ гэсэн. Мартагдахгүй шүү дээ. Мартуулах ч үгүй. Хариулъя Занданбат дарга хоёрдугаар микрофон.

Д.Занданбат: Чуулганы нээлт дээр 2021 оны төсвийн гүйцэтгэл дээр дүгнэлт хэлэхэд Чингис хаан банк…/үг тасрав/

Ч.Хүрэлбаатар: Эхлээд яг нэгээс нь эхэлнэ. Тэтгэвэр нэг, хоёр гээд яг асуусан асуултад дарааллаар нь хариулж өг.

Д.Занданбат: Энд хариулж болох уу дарга?

Ч.Хүрэлбаатар: Болно. Та хоёр ээлжлээд. Хоёрдугаар микрофон. Нэгдүгээр микрофон Наранчимэг дарга. Микрофон ажиллаж байна.

Ц.Наранчимэг: Байнгын хорооны даргын асуултад хариулъя. Ахмадуудын тэтгэвэр тэглэсэн зургаан зуун гучин тав аравны таван тэрбумаас 21 оны тавдугаар сард Эрдэнэс силвер компани хоёр зуун арван тав аравны таван тэрбум төгрөгийг төлсөн. Таван толгой төмөр замд санхүүгийн тайлангийн аудитыг хийгээд хязгаарлалттай санал, дүгнэлтийг өгсөн байгаа. Хязгаарлалтай санал, дүгнэлт дээр бид хөрөнгийг бүртгэх, Монголын төмөр замаас хөрөнгийг шийдвэрлэж авах гэсэн асуудлуудаар бол хязгаарлалттай гэсэн санал, дүгнэлтийг өгсөн байгаа. 

Монголбанкнаас тогтоосон банкны үйл ажиллагаатай зохистой харьцааны шалгуур үзүүлэлтийг хангаагүй Хөрөнгө оруулалтын банк, Чингис хаан банканд хоёр зуун жаран дөрөв аравны гурван тэрбум төгрөгийн мөнгөн хөрөнгийн эрсдэл үүссэн. Энэ асуудлаар бид эрүүл мэндийн даатгалын сан, нийгмийн даатгалын сангийн тайланг эдгээр асуудлаар хязгаарласан байгаа. Мөн Засгийн газрын санхүүгийн нэгтгэсэн тайланд бас энэ асуудлыг оруулж хязгаарлалтай санал, дүгнэлтийн үндэслэл болгож өгсөн байгаа. Эрүүл мэндийн даатгалын сан бол энд байрлаж байгаа мөнгөнөөсөө хоёр, хоёр тэрбум төгрөгийн хөрөнгийг авсан, мөнгөөр авсан байгаа. Мөн одоо тодорхой хэмжээний хөрөнгийн барилга байгууламжийг бол авсан байгаа. Энэ хоёр банкнаас энэ хөрөнгийг бол үе шаттайгаар авч, эрсдэлийг бүрэн арилгах талаар аудитын байгууллагаас албан шаардлагыг тухайн холбогдох төсвийн ерөнхийлөн захирагч нарт хүргүүлсэн байгаа. 

Төрийн аудитын байгууллагаас өгсөн албан шаардлагыг хэрэгжүүлээгүй тохиолдолд Төрийн аудитын тухай хуулиар эрх бүхий томилдог албан тушаалтанд нь хариуцлага тооцуулах саналыг дараагийн аудитаар өгдөг ийм хуулийн зохицуулалттай байгаа.

Ч.Хүрэлбаатар: Өмнө нь бас өгч байсан, тийм ээ?

Ц.Наранчимэг: Тийм өмнө нь өгсөн. Тэгээд…/үг тасрав/

Ч.Хүрэлбаатар: Тэгэхээр нийгмийн даатгалын сан, эрүүл мэндийн даатгалын сантай холбоотойгоор энэ дүгнэлтийг өгчихсөн л байж байгаа юм байна шүү дээ.

Ц.Наранчимэг: Тийм зөвлөмж өгсөн, зөвлөмжийг хэрэгжүүлээгүй учраас энэ жилийн санхүүгийн тайлангийн аудитаар Монгол Улсын Ерөнхий аудитор албан шаардлагуудыг холбогдох төсвийн ерөнхийлөн захирагчид нь өгсөн байгаа юм.

Ч.Хүрэлбаатар: Тэгэхээр тэтгэвэр тэглэсэн зургаан зуун гучин тав аравны зургаан тэрбум төгрөгөөс дөрвөн зуун хорин тэрбум төгрөг үлдчихсэн байгаа юм байна тийм ээ?

Ц.Наранчимэг: Эхний таван сарын байдлаар хоёр зуун арван тав аравны таван тэрбумыг бол төлсөн байсан.

Ч.Хүрэлбаатар: Тийм. Тэгэхээр чинь зургаан зуун гучин таваасаа хоёр зуун арван тавыг хасчихаар цаана нь дөрвөн зуун хорь үлдэнэ дээ. Тэрийг яах юм одоо, яана гэж байгаа юм, та бүгд ямар дүгнэлт өгөв?

Ц.Наранчимэг: 2026 онд төлөх үе шаттайгаар төлж барагдуулах ийм хуваарьтай байгаа учраас хуваарийнхаа хугацаанд энэ асуудлаа одоо шийдвэрлэж ажилла. Тайлан балансынхаа өглөг авлагыг цэгцлэх, ер нь Төрийн аудитын байгууллагаас төрийн өмчит компаниудаас олж байгаа нийгмийн хариуцлагын хүрээнд гаргаж байгаа мөнгөнүүдийг Монгол Улс өнөөдөр нэгдсэн төсөвтэй учраас хуулийн хүрээнд хуульд тусгаж шийдвэрлэж байхыг Улсын Их Хуралд толилуулсан байгаа. 

Ч.Хүрэлбаатар: Төмөр зам хэн нь хариулах вэ? Занданбат дарга уу, ажлын хэсгийн хоёрдугаар микрофон.

Д.Занданбат: Монголын төмөр замын харьяалал бүхий хоёр чиглэлийн төмөр зам явагдаж байгаа. Энэний, хоёулаа тусдаа гүйцэтгэлийн аудитын сэдэв батлагдсан байгаа. Урагшаагаа Гашуун сухайт чиглэлийн төмөр замыг нь болохоороо зэрэг Эрдэнэс таван толгой компанийн санхүүжилттэй. Тэр Эрдэнэс таван толгой компанийн үйл ажиллагааны үр дүнгийн талаар гүйцэтгэлийн аудит хийж байгаа юм. Тэр есөн сарын гучинд Төсвийн байнгын хороонд хүргүүлэхээр одоо гүйцэтгэлийн аудит хийгдээд явж байгаа юм. 

Нөгөө баруун тийшээ Зүүн баян чиглэлийн Эрдэнэс мөн ямар нэртэй байгаа билээ? Таван толгой төмөр зам аудит бол бас намар гүйцэтгэлийн аудит хийж, Байнгын хороонд хүргүүлэх ийм аудит үргэлжлээд явж байгаа. Тэр хүрээн дээр таны…/үг тасрав/

Ч.Хүрэлбаатар: Тэр аудит ойлгож байна. Би та бүгдээс энэ Засгийн газрын санхүүгийн тайлан шүү дээ. Тэгэхээр энэ хоёр чиглэлийн төмөр зам дээр хэчнээн төгрөг гарсан юм бэ? Та бүгд яаж бүртгэсэн юм, хэний өглөг авлага гэж бүртгэж явж байгаа юм бэ л гэж асууж байгаа юм. Нийтдээ энэ санхүүжилтэд хэдэн төгрөг гарчхав? Тэгээд тэр замууд нь хэзээ ашиглалтад орохоор яригдаж байгаа вэ? Хэн нь хариулах юм бэ, Наранчимэг үү? Наранчимэг дарга, ажлын хэсгийн нэгдүгээр микрофон. Тоо баримтаа сайн харж байгаад, тухтай хариулаарай.

Ц.Наранчимэг: Санхүүгийн зохицуулах хорооны үнэт цаасны бүртгэлийн журмын дөрвийн нэгд заасны дагуу Эрдэнэс тавантолгой бондыг одоо хэд хэдэн удаа хэсэгчлэн арилжаалах санал болгосон байгаа. Энэ дээр одоо транч гэдэгт нь хоёр их наяд төгрөгийг хүртэлх үнийн дүнгийн бондыг хэсэгчлэн санал болгож үе шаттайгаар одоо төвлөрүүлэхээр байгаа.

Ч.Хүрэлбаатар:  Тэгэхээр чинь нэг мөнгө санхүүжигдсэн байж таарна шүү дээ. Тэр нь яаж, хаанаас гарч ирсэн мөнгө вэ? 

Ц.Наранчимэг:  Эрдэнэс таван толгой хувьцаат компанийн гурван үе шаттайгаар олон нийтэд одоо санал болгосон 2000-24 онд компанийн ашиг орлогын үзүүлэлтийг нэмэгдүүлэх төслүүдийг санхүүжүүлэхээр үнэт цаас тусгасны дагуу хоёр их наяд төгрөгийн бондын эх үүсвэрээр дэд бүтцийн төсөл, уул уурхайн хөгжүүлэлт, эргэлтийн хөрөнгийн санхүүжилтийг одоо бүрдүүлэхээр төлөвлөсөн байгаа. 2021 онд Эрдэнэс тавантолгой бондын санхүүжилтээр долоон зуун ерэн тав аравны нэг тэрбум төгрөгийн одоо татан төвлөрүүлж, зургаан зуун ерэн хоёр аравны таван тэрбум төгрөгийг санхүүжүүлсэн.

Ч.Хүрэлбаатар: 792 тэрбум төгрөг, 21 онд санхүүжсэн юм байна тийм ээ?

Ц.Наранчимэг:  Тийм 795,1 тэрбум төгрөгийг татан төвлөрүүлэхээс 692,5 тэрбум төгрөгийн…/үг тасрав/

Ч.Хүрэлбаатар:  692 тэрбум төгрөгөөр төмөр зам санхүүжүүлсэн гэсэн үг үү?

Ц.Наранчимэг:  Санхүүжүүлсэн. Эрдэнэс тавантолгой.

Ч.Хүрэлбаатар:  Зүүнбаян чиглэлийн зам. Гашуун сухайт.

Ц.Наранчимэг: Гашуун сухайт. Аудит төмөр зам дээр ирээд дуу нь сулардаг байж болохгүй. Тоонуудаа хэл.

Ц.Наранчимэг:  Гашуун сухайт төмөр зам маань өөрөө нөгөө санхүүгийн тайлангийн аудитыг хийх үе шаттайгаар хэрэгжүүлэх хувь хэмжээ нь хүрээгүй учраас санхүүгийн тайлангийн аудитыг бол тусгайлан хийж төрийн аудитын байгууллага дүгнэлт гаргаагүй. Гэхдээ Төсвийн байнгын хорооны батлагдсан сэдвийн хүрээнд гашуун сухайт төмөр зам дээр гүйцэтгэлийн болон нийцлийн аудит хийх гэж байгаа.

Ч.Хүрэлбаатар: Үгүй үгүй, Наранчимэг даргаа би тэр аудитыг ойлгосон. Гэхдээ гашуун сухайтын төмөр зам чинь сансрын мөнгөөр баригдаагүй, хувийн мөнгөөр баригдаагүй, төрийн мөнгөөр цаана нь баригдаж байгаа болов уу гэж бодож байна би. Тэгэхээр наад тайланд чинь ямар нэгэн аргаар суух ёстой биз дээ. Ийм юмны хажуугаар нүдээ аниад өнгөрөөд яваад байж болдог юм уу? Юу яриад байгаа юм бэ? Улсад ямар ч бүртгэлгүй юм уу, эсвэл үнэгүй хандиваар хийж өгч байгаа юм уу? Эсвэл энэ хувийн компани болчихсон юм уу тэр урагшаа явж байгаа төмөр зам. Ямар хариулт өгч байгаа юм. Засгийн газрын 21 оны шүү, Засгийн газрын санхүүгийн тайланг бид нар ярьж байна шүү дээ. Тэгээд гашуун сухайтын төмөр зам, Занданбат даргаа та хариул. Хоёрдугаар микрофон. Аудит хийх гэж байгааг би ойлгож байгаа. Гэхдээ энэ санхүүгийн тайланд ямар нэгэн хэмжээгээр дүн мөнгө тусна даа, өглөг, авлага гэдэг ч юм уу, хувьцаа гэдэг ч юм уу. Тэрийг асуугаад байна шүү дээ.

Д.Занданбат:  Бид нар гашуун сухайт, тавантолгойн төмөр замын сэдэвчилсэн аудитын хүрээнд энэ тодорхой гарч ирэх байх.

Ч.Хүрэлбаатар: Бишээ би тэр аудитыг биш, би асуухгүй. Би энэ санхүүгийн тайланг асуугаад байна шүү дээ. Засгийн газрын санхүүгийн тайлан. Тэгээд юугаа харж байдаг юм та нар. Тэгээд ийм тайлан оруулж ирчхээд. Ажлын хэсгийн нэгдүгээр микрофон. Наранчимэг даргаа микрофон ажиллахаар нь та хариулаарай.

Ц.Наранчимэг: Уучлаарай. Тавантолгой Гашуун сухайт төмөр зам дээр жаран тав аравны дөрвөн тэрбум төгрөгийн одоо төсвийг олгохоор төлөвлөсөн байна. Тэгээд одоохондоо гүйцэтгэл гарч санхүүжилт аваагүй байна.

Ч.Хүрэлбаатар:  21 онд огт санхүүжилтгүй төмөр зам тэнд баригдсан юм уу, баригдаагүй юм уу, юу яриад байгаа юм бэ та нар?

Ц.Наранчимэг: Манай дээр ирсэн мэдээгээр бол гүйцэтгэл гараагүй.

Ч.Хүрэлбаатар:  Үгүй ээ, гэхдээ та нар бод доо. Ингээд Монгол Улсын экспортын явж байгаа гол төмөр зам дээр янз бүрийн одоо санхүүгийн юм байхгүй гэж та нар хэлээд байна даа. Би бол итгэхгүй байна. Эсвэл үнэгүй барьж өгч байгаа юм уу, Занданбат дарга. Асуултад хариулъя. Мэддэг хүн байвал мэддэг хүнээ шууд өөрөө сууж байгаад л ярьчих. Дэндүү хариуцлагагүй юм байна шүү. Занданбат даргаа. Ийм том асуудлууд дээр чимээгүй суугаад байдаг. Тэгээд иймэрхүү юм асуучихаар нь хулгайчаар дуудаад байдаг. Жоохон тал талд хууль дүрэмдээ, ёс зүйдээ багтаж ажиллацгаах ёстой шүү. Аудит. Олчхов уу? Наранчимэг нэгдүгээр микрофон.

Ц.Наранчимэг: Уучлаарай. Таван толгой төмөр зам компани тавантолгой, гашуун сухайт төмөр замын ажлын гүйцэтгэлийн урьдчилгаанд найман зуун арван ес аравны зургаан тэрбум төгрөгийн нүүрсийг санхүүжүүлэх талд одоо гүйцэтгэгчид шилжүүлснийг бүртгэж баталгаажуулсан. Зургаан зуун тавин гурав аравны есөн тэрбум төгрөгийн дуусаагүй барилгыг одоо дансанд шилжүүлсэн, бүртгэсэн байна гээд Засгийн газрын санхүүгийн нэгтгэсэн тайланд тусгасан.

Ч.Хүрэлбаатар: Та нарын бичсэн зүйл дээр тийм хаана нь байна вэ? Хэддүгээр хуудас дээр вэ?

Ц.Наранчимэг: Тийм, манай энэ тайлан дотор байгаа.

Ч.Хүрэлбаатар: Хэддүгээр хуудсан дээр байна вэ?

Ц.Наранчимэг: Урьдчилгаа данс нь.../үг тасрав/

Ч.Хүрэлбаатар: Үгүй ээ үгүй энэ ингээд аудитын тайланг тараагаад өгчихлөө шүү дээ. Энэний чинь яг хаана нь байна, хэддүгээр хуудас дээр байна вэ? Манай гишүүд бас.

Ц.Наранчимэг: 23 дугаар хуудас дээр, Засгийн газрын санхүүгийн нэгтгэсэн тайлангийн 23. Урьдчилгаа данс хоёр дахин өссөн нь дараах шалтгаантай байна гээд тодруулсан хэсэг. Хорин гурав мөн үү? Хорин гурав.

Ч.Хүрэлбаатар: Хорин гуравдугаар хуудас дээр тийм алга л байна даа. 

Ц.Наранчимэг: Засгийн газрын санхүүгийн нэгтгэсэн.
Ч.Хүрэлбаатар: Биш ээ биш, та нарын бичиж өгсөн юмны чинь энэ дээр. Танай тайлан дээр байна уу л гэж асуугаад байгаа Энэ хорин гуравдугаар хуудас нь дээр юм алга. Наранчимэг дарга. Энд орж ирээд бас худлаа яриад байх шаардлага байхгүй шүү дээ. 

Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан болон аудитын тайлантай холбогдуулан гишүүд асуулт асууж, хариулт авч дууслаа. Одоо 21 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан болон аудитын тайлантай холбогдуулан үг хэлэх гишүүд байна уу? Нэрсээ өгье. Нэрс өгсөнгүй. Сая бараг үгээ хэлчих үгээ хэлчихсэн. Гишүүд үг хэлсэнгүй. Ингээд Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайлан хэлэлцсэн талаарх Байнгын хорооноос санал, дүгнэлт гарна. Санал, дүгнэлтийг Төсвийн зарлагын хяналтын дэд хороонд Улсын Их Хурлын гишүүн хэн Булгантуяа байхгүй. Амартүвшин гишүүн байгаа. Амартүвшин гишүүн уншъя. Бүгдийг нь уншъя, Амартүвшин гишүүн. Монгол Улсын 2021 оны нэгдсэн төсвийн гүйцэтгэл, Засгийн газрын санхүүгийн нэгтгэсэн тайланг хэлэлцэж дууслаа. 

Хоёр дахь асуудалдаа оръё. Улсын төсвийн хөрөнгө оруулалтаар хэрэгжиж буй төсөл арга хэмжээнд барилгын материалын үнийн өсөлтийг тооцож, магадлал хийж, нэгдсэн дүгнэлтээр баталгаажуулсан тайланг хэлэлцэж эхэлье. 

Монгол Улсын 2022 оны Төсвийн тухай хууль баталсантай холбогдуулан авах зарим арга хэмжээний тухай Монгол Улсын Их Хурлын 2021 оны наян найм дугаар тогтоолын дагуу Засгийн газраас улсын төсвийн хөрөнгө оруулалтаар хэрэгжиж буй төсөл, арга хэмжээнд барилгын материалын үнийн өсөлтийг тооцож магадлал хийж, нэгдсэн дүгнэлтээр баталгаажуулсан ажлын тайлангаа ирүүлсэн байна. Тайлангийн талаарх танилцуулгыг Барилга, хот байгуулалтын сайд Бэгзжавын Мөнхбаатар танилцуулна. Мөнхбаатар сайдыг урьж байна. Аудитынхан сууна шүү. Энэ юунд. Сангийн яам бас байна. Ганбат даргыг дуудаарай, Санжаадорж даргыг дуудаарай. Мөнхбаатар сайд. Аудитынхан байж бай. Энэ нөгөө үнийн өсөлттэй хийгдэж байгаа хөрөнгө оруулалтуудтай холбоотой. Ганбат, Санжаадорж хэн Чимидцэрэн дарга нар байж байх хэрэгтэй. Ажлын хэсгийн тавдугаар микрофон Мөнхбаатар сайд танилцуулга хийе.

Б.Мөнхбаатар: Улсын Их Хурлын эрхэм гишүүд ээ, 

Монгол Улсын 2022 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын 2021 оны арван нэгдүгээр сарын арван хоёрны өдрийн наян наймдугаар тогтоолын дөрөвт Улсын төсвийн хөрөнгөөр санхүүжих төсөл, арга хэмжээ, барилга байгууламжийн төсөвт өртөгт нөлөөлж байгаа хүчин зүйлийг судалж, үнийн өөрчлөлтийн индексийг батлах гэж заасныг хэрэгжүүлэх зорилгоор Сангийн сайд, Барилга, хот байгуулалтын сайдын 2022 оны хоёрдугаар сарын арван зургааны өдрийн хамтарсан тушаалаар барилга байгууламжийн 2021 оны үнийн индексийн тооцооллыг хянаж батлуулах үүрэг бүхий ажлын хэсэг байгуулан ажилласан. Ажлын хэсэг Үндэсний статистикийн хорооноос гаргасан барилгын өртгийн индекс, мөн Барилга, хот байгуулалтын яамнаас тооцож байгаа баталсан барилга байгууламжийг 2021 оны үнийн индексийг энэ хэсгийг тус тус харьцуулан судалж, барилга байгууламжийн төсөвт өртөг, өртөгт өөрчлөлт орж байгаа дараах хүчин зүйлүүд байна гэж үзсэн. 

Үүнд нэгд Тарифт цалингийн жишиг шинэчлэн батлах тухай Барилга, хот байгуулалтын сайдын 217 дугаар тушаалыг 2019 оны арван хоёрдугаар сарын гучны өдөр баталсан бөгөөд барилгын ажлын тариф цалингийн жишгийг 2021 оны нэгдүгээр сарын нэгний өдрөөс мөрдөж эхэлсэн тул ажиллах хүчний зардлыг хоёр аравны гурав дахин өссөн. Хоёрт, гадаад зах зээл дэх материал, түүхий эдийн үнийн өсөлт, хилийн боомтын хорио цээрийн үеийн нэвтрүүлэлт, түүхий эдийн таталт саатал, гадаад ажилчдын татан авалт, ханшийн өөрчлөлт, тээвэрлэлт, дотоодын халдвар хамгааллын дэглэм түвшнээс хамааран хөл хорио зэрэг нь бас нөлөөлсөн болно. 

Барилгын тухай хуулийн гучин гуравдугаар зүйлийн гучин гурвын нэгийн хоёрт заасны дагуу барилга байгууламжийн үнийн индекс тооцох дүрэм, Барилга, хот байгуулалтын сайдын 2017 оны зуун арван дөрөвдүгээр, арван долоодугаар тушаалыг баталсан. Энэ дүрэмд заасны дагуу барилга байгууламжийн үнийн индексийг тодорхойлохдоо төсвийн норм нормативын баримт бичгийн өөрчлөлт, хөдөлмөр тооцсон бөгөөд харин тээврийн үнэ тарифыг 2020 оныхтой харьцуулахад нэг хэсэг индексээр тооцож, ерөнхий индекс нь барилга байгууламжийн нэгж хүчин чадлын жишиг үнэлгээтэй харьцуулахад нэг зуун далан есөн хувь, тайлант тооны мөн үетэй харьцуулахад нэг зууны дөчин есөн хувь бол гарсан байна. 

Иймд барилга байгууламжийн 2021 оны үнийн индексийг төсөвт өртгийг урьдчилан тодорхойлох, төлөвлөх, хөрөнгө оруулалтын үр ашгийг тооцох, төсөл, хөтөлбөрийн тооцоо судалгаа хийх, техник эдийн засгийн үндэслэл боловсруулах, барилга угсралтын ажлын үнийн өөрчлөлтийн нөлөөлөх тогтоох зэрэгт хэрэглэхээр тусгасан бөгөөд харин магадлал хийх үйл ажиллагаанд хэрэглэхгүй байхаар Сангийн яамтай урьдчилсан байдлаар тохиролцож, уг индексийг Барилга, хот байгуулалтын сайдын 2022 оны далан дөрөвдүгээр тушаалаар баталж, Захиргааны ерөнхий хуульд заасны дагуу захиргааны хэм хэмжээний актын улсын нэгдсэн санд бүртгүүлэхээр Хууль зүйн яаманд хүргүүлсэн юм. 

Хоёрдугаарт Улсын Их Хурлын 2021 оны арван нэгдүгээр сарын арван арван хоёрны өдрийн наян найм дугаар тогтоолын тавд улсын төсвийн хөрөнгөөр санхүүжих төсөл, арга хэмжээ, барилга байгууламжийн төсөвт өртөгт магадлал хийх ажлыг холбогдох хууль тогтоомжийн хүрээнд зохион байгуулж, саналаа 2022 оны долоодугаар сарын нэгний өдрөөс өмнө Улсын Их Хуралд танилцуулах гэж заасныг хэрэгжүүлэх зорилгоор Барилга, хот байгуулалтын сайдын 2022 оны нэгдүгээр сарын зургааны өдөр наймдугаар тушаалаар тус яамны Төрийн нарийн бичгийн даргаар ахлуулан, төсвийн ерөнхийлөн захирагч нарын төсвийн багцын санхүү, төсвийн асуудал эрхэлсэн нэгжийн дарга нарын бүрэлдэхүүнтэй ажлын хэсэг байгуулан ажилласан. Ажлын хэсэг төсвийн ерөнхийлөн захирагч нар үүнд арван зургаан яам болон бусад найман төсвийн ерөнхийлөн захирагч байгаа нараас 1153 төсөл, арга хэмжээний саналыг хүлээн авч, улсын төсвийн бус эх үүсвэртэй болон төсөл арга хэмжээний давхцал зэргээс шалтгаалан гучин нэгэн төсөл арга хэмжээг хасаж, 2022 оны тавдугаар сарын арван хоёрны байдлаар 1122 төсөл арга хэмжээний жагсаалтыг эцэслэн баталсан. 

Үүнтэй холбогдуулан төсвийн ерөнхийлөн захирагч нараас 2020 оны зургаадугаар сарын арван тавны өдрийн байдлаар тасалбар болгон санал авсан бөгөөд нийт төсөл, арга хэмжээнээс хоёр зуун далан нэгэн төсөл, арга хэмжээг хасуулахаар тус тус албан бичгээр хүргүүлсэн, бидэнд хүргүүлсэн. Үүнд Барилгын хөгжлийн төв, Зам, тээврийн хөгжлийн төв, Эрчим хүчний төвөөс арван гурван төсөл, арга хэмжээ, тэгээд яамнууд тулгалт хийж жагсаалтаа эцэслэн найман зуун тавин нэгэн төсөл арга хэмжээнээс магадлалын ерөнхий дүгнэлтээр баталгаажуулсан таван зуун гучин дөрвөн төсөл арга хэмжээ буюу ажлын явц жаран гурван хувьтай байгаа бол үлдсэн гурван зуун арван долоон төсөл арга хэмжээнээс үүнээс зуун таван төсөл арга хэмжээ нь бол баримт бичгийн иж бүрдэл нь дутуу шалтгаанаар бол буцаасан, ингээд мэдээллээ ирүүлээгүй буюу гучин долоо аравны хоёр хувьтай байна. 

Гэрээний үнийн дүнгийн үлдэгдэл санхүүжилттэй харьцуулснаар арван тав аравны хоёр хувийн өсөлттэй буюу хоёр зуун далан дөрөв аравны гурван тэрбум төгрөгийн зөрүү санхүүжилтийг 2022 оны улсын төсвийн тодотголоор тусгах, эсвэл улсын төсөвт 23 оны улсын төсөвт үе шаттайгаар суулгах асуудлыг шийдвэрлэх шаардлага үүсэж байгаа. Энэ асуудлаа бид нар Засгийн газарт бас танилцуулсан болно.

Ч.Хүрэлбаатар: Баярлалаа. Ажлын хэсгийн танилцуулъя. Бэгзжавын Мөнхбаатар Барилга, хот байгуулалтын сайд, Сандагийн Магнайсүрэн Барилга, хот байгуулалтын яамны Төрийн нарийн бичгийн дарга, Доржпаламын Гантулга Барилга, хот байгуулалтын яамны Барилга, материалын барилгын материалын үйлдвэрлэлийн бодлогын хэрэгжүүлэлтийг зохицуулах газрын дарга, танихгүй учраас босоод зогсоод байгаарай. Чойгүнсэнгийн Чимидсүрэн Сангийн яамны Төсвийн хөрөнгө оруулалт, төлөвлөлтийн газрын дарга, Чойдогсүрэнгийн Ренчиндамба Зам, тээвэр хөгжлийн яамны Санхүү, хөрөнгө оруулалтын хэлтсийн дарга. Зам, тээврийн яамнаас хүн байна уу? Зам, тээврийн яамнаас хүн алга. Жамъянжаргалын Дэлгэржаргал Сангийн яамны Төсвийн хөрөнгө оруулалтын хэлтсийн дарга алга байна. Пүрэвдоржийн Жаргалсайхан Эрчим хүчний яамны Санхүү, хөрөнгө оруулалтын газрын ахлах шинжээч, нэг газрын дарга нараа явуулчхаж болдоггүй юм уу Эрчим хүчний яам. Сайд нь байдаггүй юм гэхэд. Цэрэндоржийн Амарсанаа Барилгын хөгжлийн төв төрийн өмчит аж ахуйн тооцоот үйлдвэрийн газрын захирал байна. Хандаагийн Пүрэвжаргал Зам, тээврийн хөгжлийн төв төрийн өмчит аж ахуйн тооцоот үйлдвэрийн газрын захирал байна уу? Энэ Зам, тээврийн яамныхан байдаггүй Дарханы зам дээр байгаа юм болов уу? Ажлын хэсгийг танилцууллаа.

Танилцуулгатай холбоотойгоор асуух асуулттай гишүүд нэрсээ өгье. Хүрэлбаатараар тасаллаа. Тогтохсүрэн гишүүн асууя.

Д.Тогтохсүрэн: Баярлалаа. Энэ их чухал асуудал байгаа юм. Улсын Их Хурал 2023 оны 22 оны төсвийг батлахдаа Засгийн газарт наян найм дугаар тогтоолоор чиглэл өгсөн. 20, 21 онуудад хийгдсэн хөрөнгө оруулалт, төсөв, улсын төсвийн хөрөнгө оруулалтаар хэрэгжиж байгаа төсөл, арга хэмжээнд барилгын материалын үнийн өсөлт хэрхэн тооцож, магадлал хийж танилцуул гэдэг ийм чиглэл өгсөн. Энэний дагуу би энэ асуудал өнөөдөр Улсын Их Хурлын Төсвийн байнгын хороонд орж ирж байна гэж бодож байна. Би гурван асуулт асууя гэж бодож байна. 

Нэгдүгээрт ямар хугацаа хамардаж байгаа юм бэ? 20, 21 он хоёр орсон уу? Зөвхөн 21 он орсон уу? Энэ бодвол 22он бол ороогүй болов уу гэж бодож байна. Хамарч байгаа хугацаа. 

Хоёрдугаарт энэ чинь нөгөө компаниуд нь хоёр ялгачихсан байна. 274 тэрбум төгрөгийг бол хоёр одоо шийдье гээд оруулаад ирчихсэн байна. Нэг мянга орчим төсөл байна уу, мянга орчим төслийн 274 тэрбум төгрөгийг, хоёр зуун далан дөрвөн байна. 274 тэрбум төгрөгийг оруулъя гээд шийдчихжээ. Гэтэл цаана нь гурван зуун тавин таван төслийг оруулахгүй гээд хасчихсан байна. Энэ ямар учраас гурван зуун тавин таван төслийг хоёрдугаарт нь оруулахгүй гэж хасав? Үнийн өсөлтөд хамрагдахгүй гэсэн ийм юм байгаа юм шүү. Манай Өвөрхангайн бүх төслүүд энэ хамрагдахгүй гэдэгт очоод орчихсон байгаа юм. 

Гуравдугаарт баригдаж байгаа объектууд хамарч байна уу эсвэл дууссан объект л хамрагдаж байна. 

Дөрөвдүгээрт 22 оны энэ үнийн өөрчлөлтүүд цаашдаа юу гэж авч үзэхээр тооцож байгаа вэ? 

Тавдугаар цемент үнэтэй холбоотой асуудал. Цементийн үнэ бол ёстой нэг талийж өглөө. Энэ зуны бидний бүх ажилд гол нөлөөлж байгаа хүчин зүйл энэ байна. Авто зам ч бай, барилга ч бай. Тэгэхээр энэ үйлдвэрүүдтэй бид нар яриад ер нь ямар шалтгаанаас үнэ өсөөд байгаа юм бэ? Мэдээж дизель түлшний үнэ өсөж байгаа. Энийг ойлгож байгаа. Бусад ер нь ямар үнийн гол, гол шалтгаан гараад байгаа юм бэ? Энэ цементийн үнэ дээр яг тодорхой ийм, ийм учраас таван зуун төгрөг болж байна гээд нэг хэлмээр байх юм. Ийм таван тодорхой зүйлийг хариулъя. Тодорхой хариулаарай гэж хүсэх байна. Баярлалаа.

Ч.Хүрэлбаатар: Магнайсүрэн дарга хариулъя. Ажлын хэсгийн дөрөвдүгээр микрофон. Яг асуултад онож хариулаарай.

С.Магнайсүрэн: Барилга, хот байгуулалтын яам Магнайсүрэн. Тогтохсүрэн гишүүний асуултад хариулъя. Нэгдүгээрт одоо хамруулах хугацааны талаар асуулаа. Тэгэхээр энэ асуудлыг шийдвэрлэхийн тулд Сангийн сайдтай хамт одоо Сангийн сайдын саналыг аваад Барилга, хот байгуулалтын сайдын түр журам бид нар одоо энэ асуудлыг шийдэх долоон сарын нэгэн хүртэл түр журам гаргаад ингээд мөрдсөн. Энэ журам дээр бид нар юу гэж хэлсэн бэ гэхээр зэрэг 2021 оны арван хоёр сарын гучин нэгний өдрөөс өмнө төсөл, арга хэмжээгээ гүйцэтгэх гэрээ байгуулсан бөгөөд 2021 оны нэг сарын нэгний өдрөөс хойших бүх үлдэгдэл ажил дээр тооцно л гэсэн. Тэгэхээр 21 онд гүйцэтгэсэн ажлууд энэ 22 он руу дамжиж байгаа ажлууд ч адилхан одоо хамрагдсан байгаа. Өөрөөр хэлэх юм бол өмнө нь эхлээд, өмнө нь гэрээ байгуулчихсан энэ ажлын 21 оны нэг сарын нэгнээс хойших бүх л үлдэгдэл ажил дээр тооцсон. Яагаад 21 оны нэг сарын нэгнээр тасалбар болгосон бэ гэхээр ер нь бол нөгөө үнийн өсөлт бол 20 онд биш, 21 онд үндсэндээ одоо үнийн өсөлт нь гарсан гэж бид нар тооцоо судалгаагаа хийж үзээд, тэгээд энэнээс хойш ингэж тасалбар болгож авч үзсэн. 

Хоёрдугаар асуултад нийтдээ бид нар 1154 төсөл арга хэмжээ бол байна, хэрэгжиж байна, дамжин хэрэгжиж байна гэдэг ийм тооцоо гаргаад, ингээд бүх одоо төсвийн ерөнхийлөн захирагч нарын санхүүгийн асуудал эрхэлсэн нэгжийн дарга нарын одоо оролцоотой ажлын хэсэг ажиллаад, тэгээд жагсаалтаа найман зуун тавин нэг нь одоо гарцаагүй орох юм байна ингэж баталсан юм. Ингээд ажил ажиллаж байх явцад бол ерөнхийдөө таван зуун гучин дөрвөн төсөл арга хэмжээ л энэ магадлалд хамрагдсан. Бусад төслүүдээс бол нэг хэсэг нь бол юу төсвийн ерөнхийлөн захирагч нар нь одоо юугаа ирүүлээд хоёр зуун далан нэгэн төсөл арга хэмжээг хасуулъя гэж ингэж одоо албан ёсоор хүсэлт албан бичгээр ирүүлээд хассан. 

Гурван зуун арван долоон төсөл арга хэмжээ нь өөрсдөө одоо материалаа ирүүлээгүй учраас бид нар дахин, дахин одоо явцаа Засгийн газарт танилцуулж байсан. Дээр нь бас хэвлэл мэдээллийн хэрэгслээр ингээд зургаан сарын арван тавнаар тасалбар болголоо шүү гэдгээ ойр ойрхон зарлаж бас мэдээлэл өгч байсан боловч, гурван зуун арван долоон төсөл, арга хэмжээнээс ямар ч мэдээлэл ирүүлээгүй учраас Их Хурлын тогтоолын дагуу долоон сарын нэгэн гэхэд бид нар танилцуулах үүрэгтэй байсан учраас ингээд энэ гурван зуун арван долоон төсөл, арга хэмжээ ямар нэгэн байдлаар энд оролцоо оруулалгүй орж одоо амжаагүй ингэж орж ирсэн. Тэгээд энэний нийт дүн нь хоёр зуун далан дөрөв аравны гурван тэрбум болсон юм. 534 төсөл, арга хэмжээний.

Баригдаж дууссан дуусаагүйн тухайд бол 2021 онд хийгдсэн л бол одоо 21 оны хэдэн сард дууссан ч байсан гэсэн тэр 21 оны нэг сарын нэгнээс хойших л үлдэгдэл ажил дээр бид нар бүгд дээр нь тооцсон байгаа. Одоо баригдаж байгаа дээр ч тооцогдож орж ирж байгаа юм. Цементийн үнийг сайд яах уу та.

Ч.Хүрэлбаатар: Ажлын хэсгийн тавдугаар микрофон Мөнхбаатар сайд.

Б.Мөнхбаатар: Энэ цементийн үнийн өсөлт дээр зургаан янзын шалтгаан гарч ирээд байгаа. Хөдөлмөрийн хууль одоо Монполимет, Мак эд нар бол үйлдвэрлэлүүд Дорноговьд үйлдвэрлэл явуулдаг. Хөдөлмөрийн хуульд орсон өөрчлөлт арван дөрвөн хоног ээлжтэй болсонтой холбоотой нэмэлт зардлууд гарч ирсэн гэж тухайн компаниуд бол тайлбарлаж байгаа. Хорин хоног ажиллаад арван хоног амардаг байсан бол арван дөрөв, арван дөрвөн хоног болсон нь компанид илүү зардлууд гарч ирсэн нэг дэх үндэслэл.

Хоёрдугаарт энэ цементийн үйлдвэрлэл яваад байхын тулд шохойгоо олборлоно, тоног төхөөрөмжүүд тэр тээрмүүд тасралтгүй ажиллана. Тухайлбал одоо бид нар сүүлийн сар гаруй Макийн одоо бараг тээрмийн тоног төхөөрөмжийг оруулж ирэх гэж Эрээнээс, Нарийн сухайт, Гашуун сухайт, Нарийн сухайт, Булганы боомтоор оруулж ирэх энэ бүх ажлуудыг зохион байгуулахын тулд сүүлдээ яам өөрөө бараг орж байгаа юм. Яагаад гэвэл нөгөө тэр тоног төхөөрөмжүүд нь захигдаад, ачигдаад орж ирэх гэж асуудал болоод, тухайлбал Макд одоо цементийн утаа ч оруулж Булганы боомтоор оруулж ирэх асуудлууд яагаад. Ингээд ирэхээр нөгөө тоног төхөөрөмжийн байнга ажиллаж байдаг нийлүүлэлтүүд ер нь бас цаг хугацаандаа орж ирэхгүй энэ асуудлууд нь энд нөлөөлж байгаа. 

Ер нь дөрвөн том үйлдвэр байсан. Гурван дөрөвний нэгийг нь хорин, хорь гаруй орчим хувийг нь жижиглэнгийн зах зээлд их гол ажилладаг байсан Улааны цементийн үйлдвэр гэж Төв аймгийн Сэргэлэн сумд. Энэ үйлдвэр энэ жилээс бол үйл ажиллагаа зогсоосон. Сүүлийн хоёр жил бол бид нар эд нарыг одоо үнээ битгий нэмээч, байнга ажиллуулдаг байсан юм. Бүгд Найрамдах Хятад Ард Улсын улсын компанийн хөрөнгө оруулалттай энэ компани маань одоо бид нар олон жил алдагдалгүй ажиллалаа гээд зогссоноор бас энэ жижиглэнгийн зах зээл дээр үүсдэг байсан цемент нийлүүлэлтүүдийг бол бас эрэлтийг бий болгосон. 

Одоо тухайлбал засварын ажлуудыг цаг тухайд нь хийгээгүй асуудлууд энэ өнгөрсөн долоо хоногт Хөтөлийн цементийн үйлдвэр хоёр тээрэм нь зогссон. Гурван тээрэм тасралтгүй ажиллаж байж нөгөө цементээ явуулдаг. Энэ хооронд нөгөө тээрмүүдээ зогсоогоод, ажиллуулах гэж хийх гэж одоо бас нэг тийм үйл ажиллагааны ашиглалттай холбоотой асуудлууд бас гарч ирсэн нь нөлөөлж байгаа. 

Мөн том одоо цементийн үйлдвэр, нөгөө улсын чанартай ажлууд илүү гэрээ хийчихсэн цементүүдээ нийлүүлж байгаа. Тухайлбал Дарханы зам одоо янз бүрийн улсын чанартай том төслүүд рүү илүү бодлогоор анхааруулж байгаа. Энд одоо бас нэг гол хүчин зүйл тээврийн асуудал болж байгаа. Өнөөдөр гэхэд Хөтөлийн цементийн үйлдвэр арван зургаан вагон наашаа явуулсан боловч, найм нь замдаа ямар нэгэн байдлаар Зүүн хараа энд тэнд одоо бас ингээд л ингээд, ямар нэгэн шалтгаанаар гацаад үлдчихлээ гээд. Тэгээд маргааш одоо бид нар бол сүүлийн үед бол байнга л Зам, тээврийн яамнууд ярьж хэлэхгүй байгаа боловч, цементийн компаниудыг уулзуулаад л, дунд нь одоо холболт хийгээд л, гаргалт хийх гээд л явж байгаа. Улаанбаатар төмөр замтай бид нар бас нэлээн уулзаж ярьж байгаа. Ер нь бол дөрвөн сард үнэ нэмсэн шалтгаан бол хоёр нөгөө Хөгжлийн банкнаас зээл авсан компани бас зээлийн асуудалтай гээд байсан. 

Ер нь бид нар суурилагдсан хүчин чадал дөрвөн сая тонн гэж байгаа боловч яг амьдрал дээр одоо хоёр аравны дөрвөн сая тонныг л хийх юм байна лээ. Тэгээд Улааны цементийн үйлдвэр байхгүй бол гээд хасахад л одоо Монгол Улсын хэрэгцээ бол нэг аравны найм, нэг аравны есөн сая тонн байгаа. Бараг үйлдвэр тасралтгүй өдөр бүр ажиллаж байж л энэ эрэлтээ нийлүүлэх байгаад байгаа юм. Гэтэл яг саяын хэлсэн шалтгаануудаар амьдралууд дээр одоо ингээд бодит байдал дээр янз бүрийн хүндрэл гацаанууд бол үүсэж байх асуудлууд их байгаа. Тэгээд энэ асуудлуудыг одоо бид нар цементийн гурван том үйлдвэртэй уулзаж, одоо ямар ч байсан Хөтөлийн цементийн үйлдвэрийг аль болох одоо жигд ажиллуулах тал дээр нь бас анхаарч, одоо ингээд үйлдвэрлэгдээд ирэх үеэр нэг хэсэг үйлдвэрлэлүүд нь бий болж байгаа нь тээврийн асуудлуудаас болоод үүсээд асуудал хүнд байсан бол Улаанбаатар төмөр замтай ярих байдлаар шийдэх байдлаар гээд салбар дундын хэрэгцээг бол хангаж нэлээн бол анхаарч ажиллаж байгаа. 

Энэ олон шалтгаануудын улмаас одоо бас цементийн үнэд бол өсөж байгаа асуудлууд бол байгаад байгаа юм.

Ч.Хүрэлбаатар: Тогтохсүрэн дарга тодруулъя.

Д.Тогтохсүрэн: 274 тэрбум ингээд явж байгаа юм. Тэгтэл би түрүүн асуусан хариулт авч чадаагүй юм. Гурван зуун тавин таван төсөл яах гээд байгаа юм бэ? Энэ барилга байгууламжийн материалын үнийн өсөлтөд хамрагдаагүй төсөл арга хэмжээгээ гурван зуун тавин таван төсөл, арга хэмжээ байгаа юм. Энэ гурван зуун тавин таван төсөл, арга хэмжээ ирэх жил үнийн өөрчлөлтөд орох юм уу, яагаад ингээд үлдчихэж байгаа юм бэ? Энэ дотор гэхэд манай Өвөрхангайд лав бүгдээрээ энэ дотор байгаа юм. Энэ гурван зуун тавин тав дотор, арван хэдэн ажил зогсож байгаа юм. Төсөл, арга хэмжээ. Энэ нөхдүүд хэзээ энэ үнийн өсөлтөд хамрагдах юм бэ?

Ч.Хүрэлбаатар: Ажлын хэсгийн дөрөвдүгээр микрофон Төрийн нарийн бичгийн дарга Магнайсүрэн.

С.Магнайсүрэн: 2022 оны улсын төсвийг хэлэлцэн батлахад одоо Их Хурлын тогтоол гарсан. Энэ тогтоолоор бол 2022 оны долоо, долоон сард эхний хагас жилд багтааж танилцуул л гэсэн ийм үүрэг чиглэл ирсэн. Бид нар энэ хугацаандаа бариад ингээд ажиллахад л энэ гурван зуун арван долоон төсөл, арга хэмжээний жагсаалт энд байж байгаа. Энэ хавсаргагдсан байгаа. Материалаа ирүүлээгүй. Бид нар бол өмнө нь бүх мэдээлэл одоо зөвлөгөөгөө бол өгсөн. Ингэж, ингэж ингэж орж ирэх ёстой шүү гэдгээ. Тэгээд бид нар бол энийг хугацаандаа одоо шахагдаад орж ирээгүй материалыг хүлээх ийм бололцоо бол байгаагүй. Тэгээд зургаан сарын хорин хоёронд Засгийн газрын хуралдаанаар оруулаад ингээд Их Хуралд танилцуулгаа ирүүлчихсэн байж байгаа. 

Хэрэв одоо Их Хурлаас, Байнгын хорооноос ч байдаг юм уу, дахин чиглэл өгвөл бид нар энийг одоо авч хэлэлцэнэ үү гэхээс одоо бол бидэнд хугацаа ч байхгүй. Ингээд тасалбар болгоод оруулчихсан дүнгээ ингээд бүх эцсийн тооцоогоо тооцоод оруулчихсан байгаа учраас бидэнд бол боломж бол байхгүй.

Ч.Хүрэлбаатар: Амартүвшин гишүүн асуулт асууя.

Г.Амартүвшин: Баярлалаа. Үнийн өсөлттэй холбоотой судалгааны одоо дүгнэлт нь гарч байна. Харьцангуй бас бага л байна шүү дээ. Арван таван хувь. Бид нарын хүлээлт бол нэлээн өндөр байсан. Хоёр зуун далан дөрөв аравны гурван тэрбум нэмэлт одоо төсөвт суух шаардлагатай гэж байгаа юм байна. Тэгэхээр би бол Сангийн яамнаас асууя. Одоо тэгвэл 2022 оны төсвийн тодотгол орж ирэх юм бол миний ойлгосноор бол арван сараас наашгүй гэсэн үг. Тэр болтол энэ барилгын материалын үнэ чинь тэгээд л үргэлжлээд л өсөөд байх юм биш үү. Өөрөөр хэлбэл дөнгөж одоо бид нар шаардлагатай нэмэлт санхүүжилтийн асуудлыг шийдээд, тэгээд төсөвт суулгах гэсээр, батлуулах гэсээр байтал дахиад нөгөө үнэ нь өсөөд явчих юм шиг санагдаад байна л даа. 

Тэгэхээр дахиад л 23 онд шинээр одоо магадлалаар ороод л төсвийг дахин эргэж харах тийм шаардлага гарах юм шиг санагдаад байна л даа. Тэрэн дээр Сангийн яам ч юм уу, Барилга, хот байгуулалтын яам ямар бодолтой байгаа юм. Хэрэв хоёр зуун далан дөрөв аравны гурван тэрбумыг нэмж төсөвт суулгана гэвэл ямар зарчмаар суулгах бол? Одоо бодвол бас нэг эрэмбэ дараалал тогтоож, бүгдийг нь шууд автоматаар суулгачихгүй байлгүй дээ л гэж таамаглаж байна. Энэ дээр бас ямар зарчим баримтлах юм бол? Тэгээд яагаад гэвэл энэ жагсаалтыг харж байхад бол зарим төслүүдийг бол үргэлжлүүлснээс бараг үргэлжлүүлэхгүй байх нь зөв юм шиг төслүүд бас харагдаад л байна. Одоо дөнгөж эхэлж байгаа төслүүд цаашаа тэгээд төслийн одоо тендерт оролцсон компаниуд нь үргэлжлүүлээд авч явах боломжтой, боломжгүй нөхдүүд бас байгаа л байх тийм.

Тийм болохоор одоо бид нар 23 оны төсөв дээрээ нэлээн тийм хатуу зарчимтай, нэлээн тийм төсвийн алдагдлыг багасгасан байдалтай, тийм зарчмыг баримтлаад ажиллая гээд л уул нь Төсвийн байнгын хороон дээр ч гэсэн, чуулган дээр ч гэсэн яриад л байгаа. Сая Сангийн сайд болохоор тэр зарчмыг бол баримтална л гээд байна. Тэгэхээр одоогоос ингээд л бид нар нэмж одоо төсөв нь суулгахаар л болоод байна л даа. Тэгэхээр энэ чинь одоо яаж тэр зарчимтай чинь нийцэж байгаа юм бэ? Тэгээд хариултаа аваад, би тодруулъя.

Ч.Хүрэлбаатар: Эхлээд Жавхлан сайд, дараа нь Мөнхбаатар сайд, Жавхлан сайд хариулъя.

Б.Жавхлан: Амартүвшин гишүүний асуултад хариулъя  Энэ ийм юм байгаа юм шүү. 20 оны арван хоёр сарын гучин нэгнээр гэрээ хийснээр нь тасалбар болгоод, гүйцэтгэлийг нь бол 21 оноор ингээд тасалбар болгосон юм байгаа юм. Тэгэхээр энд гарч ирж байгаа энэ дүнгээр 23 оноос, 23 оны төсвөөс эхлээд шат дараатайгаар суулгая гэсэн ийм урьдчилсан тооцоолол гараад бид нар ингээд 23 оныхоо төсвийг ер нь хийж эхлээд ингээд явж байгаа юм. Яг эцсийн байдлаар ямар орон зай гарах нь вэ, хэд нь одоо багтаж орох нь вэ гэдэг одоогоор хэлэх арай эрт байна. Нийт магадлан хийгдээд гараад ирчихсэн дүн дээр бид нар дахиж filter-дэж, дахиж эрэмбэлж урд хойно нь оруулж болж чадахгүй, ийм боломжгүй. Энэ нь өөр аягүй зохисгүй.

Харин таван зуун далан дөрвөн төсөл гэж filter-дэж оруулж ирсэн зарчмуудыг сая Мөнхбаатар сайд хэлчихлээ. Яг тэр хэсэг дээр л яг таны ярьж байгаа зарчмыг бид нар барьж байгаа юм. Нэгэнт магадлан хийгдээд, ингээд гараад ирчихсэн зүйлийг бол бид одоо яг тэгш пропорцлоод ч юм уу, яг ижил тэгш хувь хэмжээгээр ч юм уу ингэж шат дараатайгаар ирэх оны төсвөөс одоо оруулж өгнө. Тэрнээс энэ жилийн төсөв дээр дахиж тодотгол хийгээд, энэ гарч ирсэн магадлангаар дүнг оруулна гэдэг тийм ямар ч боломж байхгүй. Тийм тийм одоо энэ жилийн орон зай ч байхгүй. 

Тийм учраас бид 23 оныхоо төсвийг хийхдээ ийм орон зайг гаргахын тулд, мөн эдийн засгийн хөгжил бид сууриа тэлнэ, дотоодын бүтээгдэхүүнийхээ өсөлтийг хангана гэж ингэж ярьж байгаа. Төсвийн шинэчлэлийг бид одоо нэлээд гүнзгий ярьж байна. Сая ингээд өнгөрсөн таван сард Төсвийн хэмнэлтийн хуулийг гаргахад гишүүд маань одоо энэ дээр маш өндөр ач холбогдол өгч маш сайн дэмжсэн. Тийм учраас одоо төсвийн зардал талд нь, ялангуяа нийгмийн халамжийн зардлууд, энэ хүүхдийн мөнгөний асуудал мөн бусад олон төрлийн одоо халамжуудыг зорилтот бүлэг рүү нь чиглүүлэх гээд төсвийн зардал тал дээрээ ажиллах юмнууд бас нэлээдгүй байгаа. Томоохон одоо улс төрийн шийдвэр гаргах зүйлүүд ч байгаа. 

Тийм учраас одоо бид 23 оны төсвийг хийхдээ одоо саяын миний хэлснээр хэлсэн энэ зарчмуудаа их сайн бариад, тэгээд аль болох энэ дүнгээс түлхүүлж суулгамаар байгаа юм. Аль болох зузаан суулгахгүй л бол энэ өөрөө хуучрах тусмаа он одоо алдах тусмаа л улам л араас нь ингэж орж ирэх тоонууд ч нэмэгдэнэ. Энэ нь өөрөө ч эдийн засгийн утгаа алдах ийм эрсдэлүүд байгаа юм тийм. Тийм учраас одоо ирэх 23 онд аль болох л нэлээн түлхүү суулгахыг л хичээнэ, ажиллана даа.

Ч.Хүрэлбаатар: Амартүвшин гишүүн тодруулъя.

Г.Амартүвшин: Тэгвэл энэ таван зуун гучин дөрвөн магадлалаар орсон нийт хоёр зуун далан дөрөв аравны гурван тэрбум бол ямар ч гэсэн сууна гэж ойлгож болох юм байна тийм ээ Жавхлан сайдаа. Тэгэхээр нийт одоо мянга нэг зуун хорин хоёроос хасагдаад, нэлээн хасагдсан байна шүү дээ. Тэр хасагдсан хэд нь дахин суух боломжтой юм уу, үгүй юм уу? Одоо тэрийг яах юм бэ? Дахиж магадлангаар оруулах юм уу, аль эсвэл одоо бандан пад ингээд тасалж байна уу? Энэ дээр тодруулаад өгөөч.

Ч.Хүрэлбаатар: Мөнхбаатар сайд хариулъя. Ажлын хэсгийн тавдугаар микрофон.

Б.Мөнхбаатар: Түрүүн Тогтохсүрэн гишүүний бас асуусан асуулт л даа. Энэ барилгын бүх компаниуд ер нь өнгөрсөн оноос хойш бүх асуудлыг бол мэдэж байсан. Бүгд нээлттэй, мэдээлэл нээлттэй. Тэгээд энэ дундаас зарим нэг нөхдүүд одоо хожчих гээд, ажлаа эхлээгүй байж магадлалын үнээ, зарим нь дөнгөж эхлэнгүүт барилгын үнийн өсөлтийг хүлээгээд яачихсан янз бүрийн нөхдүүд байгаа юм. Ер нь гурван зуун дөч бол хариуцлагагүй хүмүүс гэж ойлгох хэрэгтэй. Дахиад эд нарыг магадлах боломж байхгүй. Тодорхой, тодорхой байсан, бүх юмыг мэдэж байсан. Тэгээд одоо эд нар чинь заримдаа салбарын яамнуудтайгаа очиж тоо хэмжээгээ тогтоогүй, тоо хэмжээгээ тогтоогүй байж тэгээд дараа нь одоо зургаан сарын арван тавны дотор бүх юмнуудыг одоо магадлал дуусна гэдгийг бид нар бол хэвлэл мэдээллийн хэрэгслээр бүгдийг нь ил тод хэлсэн байсан. Тийм учраас боломжгүй.

Ч.Хүрэлбаатар: Ажлын хэсгийн тавдугаар микрофон. Дараа нь буцаасан Магнайсүрэн дарга хариулна. Ажлын хэсгийн дөрөвдүгээр микрофон. Яагаад жагсаалтаар буцаасан?

Б.Мөнхбаатар: Ингээд Өвөрхангай аймгийн тухайлбал сумын төвийн тохижилт Өвөрхангай аймагт хийж байгаа компани баталсан зураг төсөвгүй тул боломжгүй гэсэн тайлбарыг аймгийн газраар хот байгуулалтын газраас нь өөрсдөө ирүүлсэн. Ингээд бүгд шалтгаантай байгаа дарга.

Ч.Хүрэлбаатар: Микрофонд ярих уу, Тогтохсүрэн дарга? Яг найман компани дээр нэг бүрчлэн тайлбар өгчих дөө. Ажлын хэсгийн дөрөвдүгээр микрофон Төрийн нарийн бичгийн дарга Магнайсүрэн, эсвэл.

С.Магнайсүрэн: Асуултад тодруулж хариулъя. Тэгэхээр яг ажлын хэсэг дээр бол бүх одоо яамдын санхүүгийнх нь асуудал эрхэлсэн удирдах ажилтан ажлын хэсэг дээр орсон. Тэгээд бид нар бол ойр ойрхон ер нь мэдээлэл өгч ажиллаж байсан. Жоохон хүндрэлтэй юм юу байсан бэ гэхээр зэрэг орон нутагт эрх нь шилжсэн ажлууд дээр жоохон уу удсан ийм тохиолдлууд бас байгаа. Бид нар бас мөн орон нутаг руу байнгын мэдээлэл өгч ингэж шахаж ажилласан. Тэгээд энэ дээр бид нар бол манай ажлын хэсгээс юм уу, шууд ийм хасах бол бололцоогүй. Хасаж байсан хоёр гурван зүйл нь юу хасагдсан бэ гэхээр зэрэг Их Хурлын тогтоол бол улсын төсвийн хөрөнгө оруулалтаар хэрэгжиж байгаа төсөл, арга хэмжээ гэж батлагдсан. Тэгэхээр гаднын зээл тусламжаар хэрэгжиж байгаа төсөл, арга хэмжээ ороогүй. Орон нутгийн төсвөөр хэрэгжиж байгаа төсөл арга хэмжээ багтаагүй. Хувийн юу орон нутгийн өмчит болон улсын одоо үйлдвэр төсөвт үйлдвэрийн газар, аж ахуйн нэгжүүдийнх бол багтаагүй. Энэ дээр бол бид нар ийм жишгээр та нар одоо цаанаа ярьж шийд л гэж. Бусад нь бол бүгд бусад бүх төсөл, арга хэмжээ бол жагсаалтад бол багтсан. Энийг бол бид нар одоо маш сайн шүүсэн.

Ч.Хүрэлбаатар: Магнайсүрэн даргаа маш ойлгомжтой яриад байна шүү дээ. Өвөрхангай аймгаас объект ирснээс нь та нар авч үзэхгүйгээр буцаачихжээ. Ямар шалтгаантай юм бэ гэж асуухаар та нар өөр юм яриад байх юм. Зургаадугаар микрофон, хэн билээ? Ажлын хэсгийн зургадугаар микрофон, өөрийгөө сайхан танилцуулж байгаад бодитойгоор хариулаад өгчхөөч. Ажлын хэсгийн зургаадугаар микрофон, таны микрофон ажиллаад арван минут болж байна бараг.

Д.Гантулга: Барилга, хот байгуулалтын яам Барилга, барилгын материалын үйлдвэрлэлийн бодлогын хэрэгжилтийг зохицуулах газрын дарга Гантулга байна. Ажлын хэсгийн нарийн бичгийн дарга. Танд хүргүүлсэн энэ хоёрдугаар хавсралтад байгаа жагсаалтад байгаа энэ асуудлууд өөрсдөө нэгдүгээрт энэ аж ахуйн нэгж нь ажлынхаа тоо хэмжээг баталгаажуулж ирүүлээгүй. Түр журам дээр бол бид бүхэн дөрвөн гарын үсгээр яг энэ ажлыг баталгаажуулж авъя гэсэн байгаа. Нэгдүгээрт барилга угсралтын байгууллагын компани нь хэдий хэмжээний гүйцэтгэлтэй байгаа юм бэ гэдгээ баталгаажуулъя. Хоёрдугаарт зураг төслийн байгууллага яг зургийнхаа дагуу хэдий хэмжээний төсвийн ажил хийсэн бэ гэдгийг баталгаажуулъя гэж байгаа. Гуравдугаарт захиалагчийн хяналт хийж байгаа байгууллагаас бас гарын үсгээрээ яг үнэхээр энэ, энэ ажил энээ хүртэл явсан юм уу, чанартай явж байгаа юм уу, үгүй юу гэдэг дээр гарын үсгээр баталгаажуулъя гэсэн. Дөрөвдүгээрт нь яг тэрийг хариуцаж байгаа төсвийн асуудал хариуцсан яамных нь одоо яамнуудынх нь Санхүү, хөрөнгө оруулалтын газраас гарын үсэгтэй ийм байдлаар ажлын тоо хэмжээгээ баталгаажуулж авсан. 

Тэгэхээр яг энэ дөрвөн гарын үсгээс аль нэг нь дутуу, эсвэл одоо магадлалаар 22 он энэ журамд зааснаас дагуу хойшоо магадлалаар орчихсон, нэг бол ажил нь 2020 оны нэг сарын нэгнээс өмнө дуусчихсан, нэг бол одоо нэмэлт ажлын гэрээ байгуулаад тэр нь магадлалаар орчихсон ийм төсөл арга хэмжээнүүд хасагдсан байгаа. Тэгэхээр энэ шалтгаануудаар хасагдсан гэж үзэж байна.

Ч.Хүрэлбаатар: Дарга нарын гарын үсэг байхгүй учраас хасагдсан юм байна. Ашиглалтад орчихсон объектын асуудал бол хасагдсан байгаа юм. Маш тодорхой зүйл юм яриад байна шүү дээ. Одоо тухайн орон нутагтайгаа ярьж байгаад, ажлаа түрүүлээд хийгээд дуусгачихсан ийм компанийн юм хасагдчихаж, орхигдчихож. Тэр чинь үнэ өсчихсөн байхад л барьчихсан байж таарна шүү дээ. Тэгэхээр энэ компани юмыг яах вэ гэсэн л юм, асуулт байгаа. Эдгээр иймэрхүү компаниуд гурван зуун арван долоон компани байна. Эд нар яах вэ? Энд чинь юу болно гээч нөгөө үгнүүд нь улсын комисст өгөхгүй. Тэгэхээр нэг сургууль байлаа гэж бодоход тэр нь ашиглалтад орохгүй. Жавхлан сайд хариулъя. Дараа нь Мөнхбаатар сайд хариулаарай бас.

Б.Жавхлан: Энэ дээр одоо уг нь аль, аль тал нь хариуцлагатай л байх хэрэгтэй байгаа юм даа. Барилга, хот байгуулалтын яамнаас зургаан сарын арван таван гэдэг хугацааг маш тодорхой зарлаад, нэлээн удаан хүлээсэн. Материалаа бүрдүүлж ирж байгаа улсууд хэрэв 21 ондоо үнэхээр гүйцэтгэл нь болчихсон байсан бол одоо зургаан сар хүртэл нь хэдэн бичиг цаас, гарын үсэг цуглуулаад өгөхөд одоо яагаад болдоггүй юм бэ гэдэг асуудал ч энд яригдана. Тэгээд энэ дотор бас яамнуудаас өөрсдөө ирүүлэх шаардлагагүй гэж үзээд тэнд нь filder-дсэн зүйлүүд ч байгаа. Зүгээр яг Өвөрхангай аймаг дээр аль компаниуд төслүүд байгааг нь би хэлж мэдэхгүй байна. 

Эхний шалгуурууд нь одоо яамнууд дээрээ хийгдсэн. Тэндээс явуулах шаардлагагүй, магадлан хийх шаардлагагүй юм байна, гүйцэтгэл нь дутуу байна ч гэдэг юм уу, эсвэл зориуд нэг иймэрхүү юман дотор нь энэ туулайнууд ч байгаа шүү дээ. Нэлээн хэдэн туулайнууд ч одоо зөрчилтэй зүйлүүд нэлээн илэрсэн байгаа. Тэгэхээр аль болох ийм, ийм нэг зарчмаа бариад аль, аль талынхаа хариуцлагыг харж байгаад ингээд явъя л гэж хичээж гаргасан юм байгаа юм. Зүгээр яг тухайлан компаниуд тэрэн дээр энэ одоо нэг, хоёр гарын үсэг дутуу эд нар юм байсан бол одоо эргэж харах боломж байдаг юм уу, үгүй юм уу мэдэхгүй.

Ч.Хүрэлбаатар: Мөнхбаатар сайд хариулахаасаа өмнө нэг зүйл анхаараарай. Нэг даргын гарын үсэг битгий хэл, нэг мэргэжилтний гарын үсгийг авна гэдэг бол там болсон юм байна лээ шүү. Би бүр тодорхой жишээтэй баримттай нь хүн ярьж байхыг сонссон. Тэр шатыг давж чадахгүй байгаа бас хүмүүс байхыг үгүйсгэхгүй шүү дээ. Тийм учраас Мөнхбаатар сайдаа жоохон бодож байгаад хариулаарай. Мөнхбаатар сайд ажлын хэсгийн тавдугаар микрофон.

Б.Мөнхбаатар: Энэ магадлал дээр бид нар одоо яг нэг юмыг нь барьсан юм. Одоо бас нэгэнт л ингэж ярьж байгаагаас хойш барилгын компаниуд болохоороо машин механизмын түлшний үнийн өсөлт, цалингийн үнийн өсөлт бүгдийг нь хөндсөн. Бид нар энэ бүгдийг бодвол энэ бүгдийг бодвол одоо Зам, тээврийн сайд бол зам, тээврийн үнийн индексээ бодох ёстой. Тэгэхээр түлш одоо хэдээр өссөн юм. Тээвэр логистикийн үнэ хэд дээр өссөн юм. Ажилчдын цалинг ч бид нар одоо өсгөж бодоогүй, зөвхөн барилгын материалын үнийг бол бодсон. 

Өвөрхангай аймгийн саяын найман объект бол бүгд орон нутагт шилжсэн ажлууд. Өвөрхангайнхан бүгдээрээ энийг цогцоор нь, магадлангаар нь, цогцоор нь магадлан хийлгэж, асуудлыг тавьсаар байгаад цаг алдсан. Бид бол зөвхөн одоо бас Сангийн сайдтай ярьж байж улс эх орны нөхцөл байдлыг болж, тэр түлшний үнийн өсөлт бусад юмнуудыг бол бодоогүй. Тийм учраас одоо найман наймын объект аймагтаа нэг дандаа орон нутагт шилжсэн, бүх мэдээлэл нь тодорхой, ямар дүрэм журмаар үнэлэлт хийх нь тодорхой, бүх юм л тийм байсан шүү дээ. Тэгээд одоо бас аймаг орон нутгийн удирдлагууд энэ Их Хурлын гишүүддээ бас буруу мэдээллээр хангаад, өөрсдөө цаг тулчхаад бас ийм асуудлууд бол гараад байх шиг байгаа юм. 

Энэ дотор ч гэсэн бол яамнууд нь өөрсдөө бас одоо тоо хэмжээгээ тохирохгүй, одоо энийг одоо магадлах хэрэггүй гэж хэлсэн бичгээр бүх баримтууд нь бид нар байгаа. Тэгээд нэгэнт Их Хурлаас өгсөн шийдвэрийн дагуу бид нар долоон сарын нэгэнд багтаж танилцуулах ёстой учраас бид нар бүх юмыг нь нээлттэй ажлаа л хийгээд л явсан. Энэ дундаас одоо бүх ном ёсныхоо дагуу явсан таван зуун хэд нь бол орж ирсэн байгаа.

Ч.Хүрэлбаатар: Өнөрболор гишүүн асуулт асууя.

Д.Өнөрболор: Улсын төсвийн хөрөнгө оруулалтаар энэ санхүүжих барилга байгууламжийн төсөвт өртгийн өөрчлөлтийг тооцож магадлал хийсэн яг энэ танилцуулгаар бол хоёр зуун далан дөрөв аравны гурван тэрбум төгрөгийн, таван зуун гучин дөрвөн төсөл, арга хэмжээнд шийдэл гаргах ийм санал орж ирж байгаа юм байна. Тэгээд энэ ерөөсөө энэ төслийн одоо энэ магадлал хийгдээгүй байгаа энэ компаниудын талаар энэ гишүүдтэй бол би бас яг санал нэг байгаад байна л даа. Зөвхөн одоо материалын материалаа одоо хангаж өгөөгүй. Эсвэл одоо албан тушаалтны гарын үсэг дутуу байгаа гэсэн, одоо ийм л шалтгаан ингээд хэлээд байна л даа. 

Тэгэхээр ер нь бол одоо юу гэдэг юм яг энэ асуудал бол ерөөсөө л одоо яг бодитоор үүссэн асуудал бол энэ үнийн өсөлттэй холбоотойгоор мянга хоёр зуун компани тийм ээ, одоо ингээд бүгдээрээ л одоо яг адилхан бодит асуудал үүссэн байсан. Тэгэнгүүт тэрэнд нь таван зуун гучин дөрвөн төсөл дээр л одоо магадлал хийж байна гэдэг чинь, энэ чинь өөрөө хийсэн компаниуд нь бол одоо яах вэ бас тодорхой хэмжээгээр одоо юу гэдэг юм бас энэ хохирлоо ингээд зохицуулалт хийчхэж байгаа. Хийгээгүй магадлал хийгдээгүй байгаа компаниуд ч гэсэн энийг зүгээр тийм ээ гээд ингээд өнгөрөөчхөж байгаа асуудал бас биш гэж хараад байна л даа. Энэ дээр бол бид нар нэлээн цаг хугацаатай бас одоо юу гэдэг юм няхуур ингэж хандах хэрэгтэй. Ер нь энэ барилга бүтээн байгуулалтын салбар бол ер нь одоо маш их одоо цаг хугацааны мэдрэмж шаардсан. 

Хэрэв цаг алдах юм бол энэ төсвийн хөрөнгө оруулалтын төсөвт өртөг нэмэгдэнэ. Гүйцэтгэсэн одоо ажлын чанар ч гэсэн нөлөөлнө. Тэгээд л гүйцэтгэгч нар ч гэсэн одоо алдагдал хүлээх ийм нөхцөл байдал ер нь цаашид одоо үүсэх нь. Тэрүүгээр үл барам энэ хил гааль, олон улсын нөхцөл байдал одоо гээд байгаа одоо ер нь үнийн өсөлтийн асуудал бол цаашдаа ч гэсэн бас нэлээн их одоо яг үргэлжлэх ийм хандлагатай байгаад байгаа. Тэгээд энэ дээр энийг бол шинжээчид ингээд хэлж байна. Тэгэхээр энэ сорилтуудыг ер нь хэрхэн даван туулахаар давахаар одоо тийм ээ шийдэл гаргаж байгаа вэ гэж одоо яамнаас асууя.

Тэгээд энэ гол одоо энэ таваас зургаан л одоо гол нэр төрлийн бараа бүтээгдэхүүнүүд байгаа шүү дээ. Тэрийг бол Мөнхбаатар сайд энэ дээр бол яг ямар зохицуулалтууд хийж байгаа вэ гэдэг дээр асууя. Тэгээд нөгөөтээгүүр энэ гүйцэтгэгч аж ахуйн нэгжүүдийн энэ татвар, нийгмийн энэ даатгалын өр төлбөр дээр ер нь одоо юу гэдэг юм Засгийн газраас ер нь ямар арга хэмжээ дэмжлэгүүдийг авахаар зохицуулалтуудыг хийж байгаа вэ? Нийгмийн даатгалын өр.

Ч.Хүрэлбаатар: Мөнхбаатар сайд хариулъя, дөрөв Магнайсүрэн дарга хариулъя. Сайхан оноод товчхон бөгөөд ойлгомжтой хариулчих. Энд хэн нэгэн хүн буруутгах гээд байгаа зүйл биш шүү дээ. Эцэстээ бид нар энэ асуудлыг шийдвэрлэсэн байх ёстой. Ажлын хэсгийн дөрөвдүгээр микрофон Магнайсүрэн дарга. Өнөөдөр өнгөрлөө ч гэсэн энд бид нар дахиад л төсөв дээрээ бүр нэг бүрчлэн яригдана. Тийм учраас өнөөдрийн хариултаар асуудал шийдэхгүй учраас өнөөдөртөө шийдэл яах вэ гэдэг юмнуудаа сайн яриарай.

С.Магнайсүрэн: Өнөрболор гишүүний эхний асуултад хариулъя. Энэ магадлал хийгдээгүй компаниудыг бид нар ингээд бас урьд өдөр нь хүртэл шөнө одоо ажиллаад, хагас бүтэнгүй ажиллаад хүлээсэн. Тэгээд ганц нэг бол нэмэгдсэн. Тэгэхдээ одоо бид нар ингээд хэрэв одоо хүлээсэн бол ингээд долоон сарын нэгэнд амжихгүй л Их Хурлын тогтоол одоо хэрэгжүүлж чадахгүйдээ хүрэх учраас бид нар одоо таслахаас өөр гарцаагүй арга байгаагүй. Энд одоо энэ асуудлаар дахиад ингээд авч үзье гэдэг чиглэл байвал бид нар ажиллахад бэлэн байгаа. Сая өнгөрсөн хойно ч гэсэн одоо өнөөдөр хүртэл ингээд компаниудаас хандаж байгаа юмнууд байгаа юм. Ерөөсөө гарын үсэг гэдэг бид нар…/минут дуусав/ 

Ч.Хүрэлбаатар: Би энэ дээр чинь одоо яг хариулт дээр чинь нэг тайлбар хэлчихье. Улсын Их Хурлын тогтоол дээр бол зарим төсөл, арга хэмжээний үнийг нь өсгөөд оруулаад ир гэсэн юм байхгүй шүү. Яг үнэнийг хэлэхэд. Тэгэхээр дахиад чиглэл өг гээд байх юм байхгүй. Та нарт арван нэг, арван хоёр, өнгөрсөн оны, дахиад нэг, хоёр, гурав, дөрөв, тав гээд бүтэн зургаагаас найман сарын хугацаа байсан та нарт. Хугацаа бол хангалттай. Хийе гэж бодсон бол та нар хардаа үнэ өссөн бараа бүтээгдэхүүнүүдээс ерөнхийд нь харж байгаад цемент хэдэн хувь, тэр төчнөөн хэдэн хувь гэж байгаад бүгд дээр нь нэмэх ийм арга гаргаад ирж бас болно шүү дээ. Тэгэхдээ нэг юм сайн ойлгоорой. Улсын Их Хурлын тогтоолын төсөл дотор нийт төсөл, арга хэмжээний жаран хувийг нь нэмээд, дөчин хувийг нь хаяад оруулаад ир гэсэн заалт байхгүй учраас бид нар дахиж чиглэл өгөхгүй. Та нар энэ тогтоолын хүрээнд ажлаа зохион байгуулна. Ийм л хариулт байгаа шүү. Тэгээд дахиж энэ дээр хариулж, наана цаана нь болоод яах вэ? Яг энэ чиглэл чинь энэ. Чиглэл хүсээд байгаа бол. Тэгээд цаашаа Өнөрболор гишүүний асуултад хариулъя.

С.Магнайсүрэн: Энэ гарын үсэг гэдэг дээр чинь ерөөсөө гүйцэтгэгч өөрөө асуудлаа баталгаажуулаад л, тэгээд л зохиогчийн хяналт, тэгээд барилга угсралтын ажлын хяналт тавьж байгаа хүмүүс нь баталгаажуулаад л, тэгээд л захиалагчийн хяналт хэрэгжүүлсэн ийм дөрвөн гарын үсгийн нэг нь өөрөө тэгээд гурван гарын үсэг л байсан л даа. Тэгээд энэ дээрээ саатсан л гэж ингээд компаниуд тайлбар тавиад байгаа. Гэтэл бид нар энэ талаар бол хангалттай чиглэл өгч, ингэж зөвлөгөө өгч ажилласан шүү дээ.

Ч.Хүрэлбаатар: Жавхлан сайд хариулъя.

Б.Жавхлан: Барилга, хот байгуулалтынхан дээрээ зүгээр нэмж хэлэхэд долоон сарын нэгэн гэдэг ийм хугацаа Их Хурал дээрээс үүрэг өгчихсөн байсан. Тэгэхээр энэ хугацаагаа цааш нь тавиад арван таван хоног нэгтгэж гаргах бас нэг ийм запаастай үлдээд, тэгээд зургаан сарын арван таван гээд л зарлаад л бичиг баримтынхаа бүрдлийг гээд төр юм чинь нэхэж л таараа шүү дээ. Тэгээд нэхээд ирүүлсэн, амжиж яаманд хүргүүлснүүдээ эхэлж filter-дээд ингэж оруулж ирж байгаа л тоо нь энэ байгаа юм. Төсвийг өргөн барьтал бас цаг хугацаа бол бас байна. Тэрэн дээр Барилга, хот байгуулалтын яамныхан тэр үнэхээр цаана нь ажил нь босчихсон байгаа бол баримт бүрдүүлэлт дээр нь бас уян хатан байх нэг, хоёр сарын хугацаа бол байх шиг байна. Тэрийгээ эргэж харах хэрэгтэй байх гэж ингэж бодож байна. 

Төсөв дээр бол харин ийм шүү. Бид нар аль болох гүйцэд л оруулах хэрэгтэй. Тэгэхгүй бол бас дараа онуудад бас ийм зүйл гарахыг бол үгүйсгэхгүй. Эрсдэл өндөр байгаа. Хойш нь нэг их тэгж овооруулж тавихгүйгээр аль болох жил жилд нь шийдээд явах л ийм бодлого барина. Тэгье гэхэд 23 онд шинээр эхлүүлэх ийм төсөв, арга хэмжээний орон зай бол маш бага үлдэнэ. Үндсэндээ бараг байхгүй болно л гэсэн үг. Тэгээд 23 онд төсөв, шинэ төсөл байхгүй хойш нь тавиад, халамжуудаа зорилтот бүлэг рүүгээ чиглүүлээд аль болох багасгаад ингээд төсвийн шинэчлэлийнхээ хүрээнд хийсэн шиг хийгээд ингээд явах л бидэнд арга зам үлдэж байгаа юм ийм байна. 

Нийгмийн даатгалын өрийг асууж байх шиг байна. Нийгмийн даатгалын өр дээр дахиж чөлөөлөх, хөнгөлөх, хойшлуулах гэдэг зүйл байхгүй. Энэ жил сая бид нар тэтгэврээ нэмээд бараг зургаан зуун дөчөөд тэрбум төгрөг нэмээд нийгмийн даатгалд өгдөг, нийгмийн даатгалын санд өгдөг татаас маань одоо гурав аравны гурван их наяд болчхож байгаа байхгүй юу. Гурав аравны гурван их наяд төгрөг болчхож байгаа юм. Өнөөдөр бид нар татаас өгөөд, өнөөдрийнхөө тэтгэврийг тавьж байдаг ийм системтэй. Хэрэв одоо тэр нийгмийн даатгалын хуримтлагдсан өрөн дээр бид нар дахиад л хөнгөлөлт үзүүлээд л, хойшлуулаад л юу, яахгүй нэхэхгүй энийг одоо чөлөөлнө ч гэдэг юм уу тийм зүйл ерөөсөө огт байж болохгүй. 

Энэний ардаас харин нэлээн одоо хатуу шахуу явж, энийг төлөвлөх шаардлагатай байгаа, тийм. Тийм учраас одоо бид нийгмийн даатгалын нөгөө нэг систем, тогтолцоо гээд яриад байдаг юм маань энэ л юм байгаа юм. Тэгэхгүй ингээд яг цасан нуранги шиг эндээ ингээд л орооцолдоод л, дахиад л нийгмийн даатгалын өрийг нь хойшлуулаад л, чөлөөлөөд л, хөнгөлөөд л, яваад л байх юм бол татвар төлөгчдийн өнөөдөр татвар төлж байгаа баялаг бүтээгчдийн нуруун дээр л бүх одоо дарамт нь ирнэ л гэсэн үг.

Ч.Хүрэлбаатар: Энэ Мөнхбаатар сайд, Магнайсүрэн даргаа энэ тогтоол бол 21 оны арван нэгэн сард батлагдсан. Тэгэхээр та нарт найман сар байсан шүү. Тийм, найман сар байсан. Тэгэхээр жаран хувийг нь оруулаад дөчин хувийг нь орхичих гэхээр цаана нь бид нар асуудлаа үлдээгээд яваад байна шүү дээ. Энэ чинь асуудал шийдэж байгаа гэсэн үг биш. Тухайн орон нутагт хөрөнгө оруулалтын ажил нь явахгүй болохоор Их Хурлын гишүүд дээр ирж гомдол тавьж л таарна. Их Хурлын гишүүд нь энэ чуулганы танхимд болон Байнгын хороон дээр асуудал орж ирж тавина. Тэгэхээр энэ асуудал шийдэгдсэн гэсэн үг биш шүү. Тэгээд тэрийг материалаа ирүүлээгүй юм чинь хаячхаж болно гэсэн энэ наадах хандлага чинь өөрөө буруу байна л даа. 

Дээр нь ийм л юм байгаад байх юм. Та нарын бичсэн юм дотор цалингийн зардал өссөн гээд. Цалин өссөн гээд. Уг нь энэ чинь үнийн өсөлттэй холбоотой тогтоол санагдах байх юм. Цалин өссөн гээд. Цалингийнхаа өсөлтийг бас давхар суулгаад өгчхөж байгаа юм уу? Мөнхбаатар, дараа нь Оюунчимэг гишүүн асууя. Мөнхбаатар сайд. Үнийн өсөлттэй холбоотой тогтоол гарсан. Цалингийн өсөлтийг нь бас оруулчихсан юм. Та нар нэг тариф өөрчлөөд байсан тийм ээ. Тэрүүгээрээ хийчхэв дээ янз нь. Ажлын хэсэг тавдугаар микрофон Мөнхбаатар сайд.

Б.Мөнхбаатар: Энэ цалингийн өсөлтийг бид нар тооцоогүй.

Ч.Хүрэлбаатар: Оюунчимэг гишүүн асуулт асууя.

М.Оюунчимэг: Баярлалаа. Сая Төсвийн байнгын хорооны дарга яг хэлж байна л даа. Асуудал шийдэхгүй болохоор ажил явахгүй байна гээд. Мөнхбаатар сайд, Төрийн нарийн бичгийн дарга Магнайсүрэн дарга хоёрыг эртээд чуулганы хуралдаан дээр бид нар бас дуудсан. Та хоёр маань нэг нь гадаад явчихсан, нөгөөдөх нь ер нь чуулган дээр ирэхээ байчихсан л даа. Энэ Төрийн нарийн бичгийн дарга Магнайсүрэн даргад би бол маш олон удаа хэлж байгаа. Энэ Нийслэл Улаанбаатар хотын 2021 оноос хойш, ялангуяа энэ дэд бүтэц чиглэлээр тавигдсан мөнгө ихэнх нь буцааж татагдлаа. Нэг төгрөгийн ч ажил хийгдсэнгүй. Тэгээд Барилга, хот байгуулалтын яамны ажил юм уу, эсвэл нийслэл хотын ажил юм уу? Энэ хот Барилга, хот байгуулалт яам хоёрын дунд энэ нийслэлийн бүх дэд бүтцийн болон ажлууд ингээд хаягдаад байна Магнайсүрэн даргаа. Та нэг ганц нэг хүн ярихаар одоо тэрэнд нь асуудал шийддэг биш, бүх л улсын, хотын улсын хэмжээний асуудал дээр, ялангуяа та өөрөө мэдэж байгаа. 

Монголын үндэсний олон нийтийн радио, телевиз орчмын төсөл хөтөлбөрт хоёулаа өмнөх дөрвөн жилд жар гаруй хувьтай явж байна. Бараг далан хувьтай. Тэнд бид жараад тэрбум төгрөгийн маш үнэтэй хоолой татаад орхичихсон. Тэрнээс хойш одоо гурван жил нэг ч юм явсангүй. Мэдээж коронавирус, тэгээд л хатуу хөл хорио гээд бид нар энийг ойлгож байгаа. Харин сүүлийн үед ядахдаа энэ 22 он гарлаа. Та нар төсөвт мөнгийг нь суулгаад, тэр үлдсэн дэд бүтцийн үргэлжлэлийг нь явуулах, хэсэгчилснээр төлөвлөх, хот ажлаа хийхгүй бол, эсвэл тэр хотыг аль нь энэ буруутай юм бэ? Тэрийг нь хэлээд ингээд явахгүй бол энэ Барилга, хот байгуулалтын яам дээр бол үнэхээр сүүлдээ энэ Улаанбаатар хотын дэд бүтэцтэй холбоотой ажил бүр явахаа байлаа. Одоо тэгээд чимээгүй л байж байя. Хэл амнаас хол гээд ингээд байгаа юм уу? 

Энэ асуудал ялангуяа Чингэлтэй дүүрэг дээр бол бүр ажил явахгүй болчхоод байна л даа. Бид төсөвт мөнгийг нь суулгачихдаг. Тэгээд ажил явагдаагүй гээд танагдах болохоор хамгийн түрүүнд танагдаад, танагдаад явчхаад байдаг. Би энэ дээр одоо тэр, та бид хоёрын суулгаж байгаа Телевиз орчмын дэд бүтцийн төсөл гээд өмнөх дөрвөн жилд үнэхээр сайн явсан шүү дээ. Одоо тэгээд нэг төгрөгийн ч ажил хийгдсэнгүй. Ер нь асуудал шийдэхгүй байна Барилга, хот байгуулалтын яам. Тэгээд зарим зүйл дээр энэ доорх ажилтнууд чинь маш их хүнд суртал гаргаж байна. Энэ ганц би ч биш олон гишүүд эртээд чуулганы хуралдаан дээр баримттай юутай нь ярьж байна лээ л дээ Магнайсүрэн дарга. Одоо тэгээд арай хийж нэг тэр аж ахуйн нэгжүүд нь ордог, аж ахуйн нэгжүүд нь сүүлдээ хүнд суртлаараа тийм ч бичиг цаас тэрийг буцаагаад аваад ир гээд л сар гүйлгээд залхааж байна гэнэ шүү дээ эхнээсээ. Тэгээд энэ одоо ямар учраас ингэж яваад байгаа юм бол? Би одоо ялангуяа Төрийн нарийн бичгийн дарга нөгөө өмнөх дөрвөн жилийн ажлыг сайн мэдэж байгаа учраас энд яг тодорхой хариулт өгөөдхөөч. 

Энэ аудитын дүгнэлт дээр ч бас тэгж гарсан байсан. Төсөл, хөтөлбөрийн хүрээнд хэрэгжиж байгаа ажлууд бүгд зогсчихсон гээд. Үнэхээр хязгаарлагдмал гэсэн дүгнэлт өгчхөөд байна шүү дээ. Энэ яаж байна гэхээр ажил явахгүй, асуудал шийдэхгүй байна гэсэн үг байхгүй юу. Тэгээд яагаад та нар маань ийм юу болчхов? Хойрго болчхов? Уг нь өмнө нь гайгүй ажилладаг, хурдтай байсан юм. Бүр ажил чинь явахгүй байна шүү дээ. Энийг чинь далимдуулаад доор хүмүүс чинь хүртэл ажлаа хайнга хийж, хийж байх шиг байна л даа. Та өөрөө одоо жишээ нь Мөнхбаатар сайд маань барилга, хот барилгын энэ салбар ямар хэцүү байгаа билээ. Барилгын материалын үнэ одоо хэд дахин өсчхөөд амаргүй байгаа. 

Тэгэхээр та бүхэн маань энэ харин ч аж ахуйн нэгжүүдээ дэмжээд асуудлаа Их Хурлаар шийдүүлээд, өөрсдөө санаачилгатай явахын оронд бараг бид нар Барилгын сайд шиг, барилгын Төрийн нарийн шиг, та нарын өмнөөс ингэж асуудлыг яриад л, уурлаад л, бухимдаад л ингээд л яваад байна л даа. Иргэд бухимдаж шүү дээ. Сая бид нар бүгдээрээ бүх хороонуудаар явж уулзлаа. Энэ 20 оноос хойш нэг төгрөгийн ч ажил дэд бүтэц рүү хийгдсэнгүй гээд. Тэгээд Улаанбаатар хотын яг асуудал хариуцсан хүмүүсийг нь дагуулаад явахаар Барилга, хот байгуулалтын яаман дээр нөгөө бүгд нь танагдчихсан, тэгээд бид нар дээр ирээд ажил явахгүй байгаа учраас ингэж байна гэж ярьж байгаа байхгүй юу. Одоо тэгээд хот нь үнэн яриад байгаа юм уу? Эсвэл Барилга, хот байгуулалтын яаман дээр нь асуудал байгаа юм уу? Хотод нь асуудал байгаа юм уу? Энэ харин та бүхэн маань өөрсдөө санаачилгатай ажил хийх ёстой шүү дээ. 

Овоо мөнгөнүүд суучихсан байсан бүгд танагдаад наяас ерэн хувь нь танигдчихсан байгаа. Тэр нь яасан хугацаандаа тендер зарлагдаагүй, эсвэл аж ахуйн нэгж ороогүй, эсвэл хоорондоо бичиг цаас шидэлцсээр байгаад ингэчихсэн байна л даа. Тэгээд асуудал шийдэгдэхгүй байна. Тэгээд энэ дээр та нэг хариулт өгөөч гэж би бүр гуйх байна танаас.

Ч.Хүрэлбаатар: Магнайсүрэн дарга хариулъя. Хэдүүлээ шийдэл ярих тал дээр сайн анхаарцгаагаарай.

С.Магнайсүрэн: Оюунчимэг гишүүний асуултад хариулъя. Ер нь энэ Барилга, хот байгуулалтын сайдын багцад тусгагдсан, мөн Сангийн сайдын багцад тусгагдсан энэ гаднын төсөл арга хэмжээ, мөн улсын төсвийн хөрөнгө оруулалтаар хэрэгжүүлж байгаа дэд бүтцийн чиглэлийн төсөл арга хэмжээ дээр бол манай яамнаас хамаараад саатсан зүйл бол байхгүй. Өнөөдрийн байдлаар Чингэлтэй дүүрэгт арван зургаан төсөл арга хэмжээ хэрэгжихээр сайдын багцад суусан. Энэ арван зургаан арга хэмжээнээс одоо дөрвөн асуудал шийдэгдээгүй байна. Энэ нь юутай холбоотой вэ гэхээр зэрэг нэгдүгээрт одоо газрын асуудал нь тодорхойгүй байсны улмаас ажил нь удааширсан, газрын асуудал нь тодорхойгүй байсан учраас ажлын даалгавар бусад юмнууд нь удааширсан ийм одоо зүйлүүд бас байна. 

Зарим асуудал бол Нийслэлийн Засаг даргад эрх шилжээд, тэгээд тэндээ бас одоо шийдэгдээгүй байгаа ийм бас ганц нэг, энэ дөрөв дотор байна. Тэгэхээр манай яамтай холбоотой асуудлыг бол бид нар аль болохоор хурдлуулахыг хичээж бол ажиллаж байгаа. Бид нарын одоо хөрөнгө оруулалтын төсөл арга хэмжээний энэ шийдвэрлэлт бол өндөр хувьтай яваа. Бусад яамтай харьцуулахад. Харьцангуй манай яам дээр бол ийм зүйл бага байдаг. Зарим энэ газартай холбоотой, тэрэнтэй уялдаад энэ нөгөө ажлын даалгавар нь гарахгүй, орон нутагтай бас холбогдоод ингээд нөгөө удаж байгаа юмнууд байгаа юм. Түүнээс бусад асуудал бол энэ дээр ямар нэгэн зүйл байхгүй гэдгийг бол хэлэхийг хүсэж байна. 

Хоёрдугаарт өмнө нь одоо хэрэгжсэн ажлууд бол бүгд одоо зуун хувь хэрэгжсэн. Одоо жишээлбэл таны хэлээд байгаа инженерийн шугам сүлжээтэй холбоотой дөчин долоон сая долларын тэр төсөл бол одоо хэрэгжээд дуусчихсан. Бид нар бол бүх одоо ажлуудыг улсын комисст хүлээгээд авчихсан ингээд байж байгаа. Энэний цаад талын цаашаа ашиглалтын асуудал бол хүлээж авсан Нийслэлийн холбогдох ашиглагч байгууллагуудтай холбоотой ийм ажлууд бол бий. Ер нь зүгээр манай яамтай холбоотой ямар нэгэн хүндрэл чирэгдэл ч гэдэг юм уу, саяын таны хэлсэн шиг шүүмжлэлтэй зүйл байвал би тодорхой юман дээр бол бид нар шалгаж үзэх, бид нар энэ дээр асуудал хариуцлага ярихад бол бэлэн байна. Ер нь бол ийм зүйл манайд байхгүй. Бид нар энийг бол бас хариуцлагатай бас хэлэхийг хүсэж байна. 

Ч.Хүрэлбаатар: Мөнхбаатар сайд хариулъя. Шийдэл ярих тал дээр анхаарцгаагаарай. Ажлын хэсгийн тавдугаар микрофон.

Л.Мөнхбаатар: Энэ Улаанбаатар хотын Чингэлтэй дүүргийн долдугаар хороонд дэд бүтцийн сервис гэж чухал төсөл хотоос хэрэгжүүлсэн л дээ. Айлуудын дунд инженерийн дэд бүтцийн бүгдийг нь шийдлийг хийх. Тэр утгаараа одоо яам бол бодлогын хэмжээнд бол маш дэмжиж ажилласан. Саяхан та бид хоёр газар дээр нь очсон, хэрэгжилтийн байдлыг. Энэ үндсэндээ хотын асуудал. Бохир усны шугам хүлээж авах нь Ус сувгийн асуудал. Ус сувгийн өмнөөс би Төрхүүгийн өмнөөс очоод хүлээж авах гээд би явж амжихгүй. Дулааны асуудлууд. Энэ Улаанбаатар хотод тэр зохион байгуулалт нь та бид хоёр газар дээр нь ярьсан шүү дээ. Ерөнхий менежер рүү нь ярьсан. Цэвэр улсын комисс нь орон нутаг нь ажиллаад тэр юмаа хийх ёстой ажил. Энэ дээр бол тэр төслийн өнөөдрийн байгаа байдлаар Улаанбаатар хот зохион байгуулалтын хувьд бол ач холбогдол алдсан гэж би бол үзэж байгаа юм. 

Хоёрдугаарт манай яаман дээр бол одоо аудитаас бол одоо хязгаарлалттай нэг арга хэмжээ дээр хязгаарлалттай дүгнэлт өгсөн. Тухайлбал Чингэлтэй дүүргийн гэр хороололд тавигдсан төсөл арга хэмжээнүүдээс айлуудын жорлон байшинг дулаалаад байна. Энэ асуудал улсын төсвийн хөрөнгө оруулалттай ажил биш, иргэнд очиж байна. Энийгээ одоо анхаараарай гэж асуудлыг аудит бид нарыг дуудаад үүрэг өгсөн. 

Гэтэл нөгөө талаараа харахад бол хөрсний бохирдол, агаарын бохирдолд хэрэгтэй гэвэл хэрэгтэй. Газар дээр нь та бид хоёр бас очиж авч үзсэн. Тэгэхээр энэ дундаа бид нар одоо манай салбар яам болоод хариуцсан асуудлынхаа хүрээнд аль болох хуулийн дагуу асуудлыг шийдэхийн тулд анхаарч ажиллаж байгаа. Тэгээд Улаанбаатар хот гэдэг өөрөө бас өөрөө төсөв мөнгөө тавиад, инженерийн дэд бүтцийг бас хийгээд явдаг ажил байдаг. Улсын төсвийн хөрөнгө оруулалтаар бид нар тавьсан шугам сүлжээ, хариуцах асуудлаа бол би бас хариуцаад явна гэж ойлгож байгаа.

Ч.Хүрэлбаатар: Оюунчимэг гишүүн тодруулъя.

М.Оюунчимэг: Одоо Ерөнхий сайдад ч би хэлнэ. Энэ төсөв засаг дээрээ ч анхаарахгүй бол одоо энэ нэг дэд ялангуяа Улаанбаатар хоттой холбоотой асуудал хот Барилга, хот байгуулалтын яам хоёрын дунд орхигдож байна л даа. Энэ ганц Чингэлтэй ч биш. Эртээд бараг бүх гишүүд ярьсан. Ганцхан Сонгинохайрхан дүүргээс бусад нь бүгд ярьсан байхгүй юу. Та яг хэллээ, хоёулаа цуг очсон. Асуудал хоттой холбоотойгоор тэр нөгөө компанийнх нь асуудал гээд дэд бүтэц дээр яасан. Гэхдээ тэрийг яах вэ, нөгөө ерөнхий менежмент энэ тэр уулзаад бид нар тэрийг бол шийдчихсэн байгаа. Тэнд бол асуудал байхгүй. Харин Магнайсүрэн дарга та яг бас бодит мэдээлэл өгөх хэрэгтэй байна. Та бид хоёрын Үндэсний олон нийтийн радио, телевизийн тэр төсөл чинь зогсчхоод байна шүү дээ. Одоо юу ч хийгдээгүй. Хайран тэр тавиад тэрбум төгрөгийн шугам хоолой чинь одоо байшин барилгаа барих гэсээр байтал тэр чинь одоо элэгдэлд орлоо шүү дээ. Тэгэхээр ийм зүйлийг бид нар яг тэр зээл тусламжийн хүрээнд энэ чинь нэг л юу биз дээ. Сангийн яамны зээл тусламж, Барилга, хот байгуулалтын яамны зээл тусламж гэж асуудал биш шүү дээ. Тэгэхээр та нар ч энд хариуцлага үүрэх ёстой. Харин аудитаас очоод тэр дулаалгын аян бол маш боломжтой юм байна гэдэг дүн…/минут дуусав/

Ч.Хүрэлбаатар: Хариулт байгаа юу? Хэн хариулах вэ? Аудит байгаа Наранчимэг дарга, анзаараагүй байх. Энхболд дарга хариул даа. Ажлын хэсгийн хоёрдугаар микрофон. Тэгээд үнийн өсөлтийн юм ярьж байсан, тойргийн ажлын хөрөнгө оруулалтын ажил болгоод явуулж байгаа юм. Яг ний нуугүй хэлэхэд бол энд Барилга, хот байгуулалтын яам руу дайраад, эд нарыг ингээд байх шаардлага байхгүй дээ. Ажил хариуцсан хүмүүс хариуцлагагүй ажиллачхаад, буруугаа хүн хүү түлхдэг юм шүү. Монголчуудын зан. Тэгэхээр энд орж ирсэн дээр нь энэ хүмүүсийг загнаад байх. Товчхон хариулчих.

Д.Энхболд: Тэр Барилга, хот байгуулалтын яаман дээр хэрэгжсэн багцад хэрэгжиж байгаа төсөл арга хэмжээнүүд гэр хорооллын өрхүүдийн цэвэр, бохир дулааны шугам, эко хороо төсөл гэдэг ийм арга хэмжээ байгаа. Энэ Барилга, хот байгуулалтын багцаас гадна Байгаль орчин, аялал жуулчлалын багцад Хөвсгөл аймагт, Хүнс, хөдөө аж ахуй, үйлдвэрийн сайдын багцад мөн Хөвсгөл аймагт, Соёлын сайдын багцад ийм…/минут дуусав/

Ч.Хүрэлбаатар: Хаа хамаагүй юм ярихаар ингээд микрофон нь тасраад байдаг юм шүү дээ. Ажлын хэсгийн хоёрдугаар микрофон. Асуултад нь оновчтой хариулчхаач. 

Д.Энхболд: Энэ асуудал дээр аудит юу гэж үзсэн бэ гэхээр нийтийг хамарсан, богино хугацаанд үр дүнгээ өгөх, өртөг багатай, иргэдийн оролцоог хангасан үндэсний хөтөлбөр хэлбэрээр боловсруулж, Төсвийн тухай хуульд нийцүүлэн, салбарын холбогдох байгууллагатай хамтран хамтран шийдвэрлэх нь зүйтэй. Төсвийн тухай хуулиар бол эдгээр арга хэмжээ нь тухайн төсвийн ерөнхийлөн захирагчийн өмч хөрөнгөд бүртгэгдэхээргүй байгаа учраас энэ асуудал дээр анхаарч ажиллах шаардлагатай байна гэдэг дүгнэлтийг хийсэн байгаа.

Ч.Хүрэлбаатар: Гишүүд асуулт асууж дууслаа. Үг хэлэх гишүүд нэрсээ өгье. Үнийн өсөлт ярьж байгаа шүү хүмүүс ээ. Тогтохсүрэн гишүүн, Оюунчимэг гишүүнээр тасалъя. Би төгсгөлд нь би үг хэлнэ. Тогтохсүрэн гишүүн.

Д.Тогтохсүрэн: Баярлалаа. Тэгэхээр энэ бол ийм л юм л даа. Их Хурлын шийдвэрийг гаргахдаа үнийн өсөлт нэгэнт гарсан гэдэг нь тодорхой. Тийм учраас улсын төсвийн хөрөнгө оруулалтаар төсөл арга хэмжээ хэрэгжүүлж байгаа гүйцэтгэгч нарт үнийн өөрчлөлтийг тооцож оруулж ир гэдэг ийм л чиглэл байсан юм. Тэгээд нэг хэсэг нь материалаа сайн бүрдүүлж өгсөн, лоббигоо нь сайн хийж гүйсэн гэж оруулаад, нэг хэсэг нь аймгаараа жагсаалтаа явуулсан. Тэгсэн ингэсэн гээд. Тэгээд энэ манай энэ төсвийн ерөнхийлөн захирагч нарт их буруу байгаа байхгүй юу. Саяын Мөнхбаатар сайдын ярьж байгаа нэг юм яг үнэн. 

Нөгөө эрх нь шилжчихсэн нөхдүүд дээр ерөөсөө авч үзэхгүй байгаа байхгүй юу. Орон нутаг руу, аймаг руу эрх шилжчихсэн нөхдүүдийг. Нэмэгдвэл нэмэгдэг, байвал байг гээд шидчихэж байгаа байхгүй юу. Бараг хасах ч чиглэлтэй болчхож байгаа байхгүй юу. Өөр дээр нь байсан, өөр дээр нь ялангуяа тендер зарлачихсан нөхрийг бол бараг нэм гээгүй байхад нь бариад гүйчхэж байгаа байхгүй юу. Яг тэр бол энэ дотроос харагдаж байна. Би энэ Боловсролын сайд, сая энэ Эрүүл мэндийн сайд эд нар юмыг харлаа. Манайхаас эрх нь шилжээгүй нөхөр рүү л давхиад орчихсон явж байгаа байхгүй юу. Өөр өндөр үнэтэй зохисон эд нар юм байна. Одоо барилга нь дуусаагүй байна шүү би нэр устай нь хэлмээр байна. 

Гэтэл нөгөө орон нутгаараа яваад л зайлуул нэг ядарсан юм дороосоо ингээд л юм хум нь яваад л ирсэн нөхдүүдийг та нар бөөнд нь хасаад хаячхаж байгаа байхгүй юу. Манайхаас гэхэд өнгөрсөн жил арван хоёр объект байсан. Зөвхөн нэг нь үнийн өөрчлөлтөд орсон, арван нэг нь ороогүй. Боловсролын долоон объект, эрүүл мэндийн гурван объект, юуны соёлын нэг объект байна. Ингээд дөрвөн объект байна. Үгүй ээ, арван нэгэн объект байна. Огт ороогүй. Тэгэхээр бодвол Өвөрхангайд үнийн өөрчлөлт болоогүй юм байгаа биз. Би Мөнхбаатар сайдыг бол тэгж л үзлээ л дээ. Өвөрхангайд үнийн өөрчлөлт гараагүй юм байна. Бусад бүх газар гарчихсан юм байна л гэж. Тэгээд асуудалд бол манайхны хандаж байгаа хандлага ердөө энэ л байгаа байхгүй юу. Хөөцөлдөөд гүйгээд, лоббидоод байгаа нөхдүүд нь дороо аваад явчихдаг. 

Нэг аймаг, сумаараа дамжуулаад ном журмын дагуу юмаа хийгээд явуулсан нөхөр бол уучлаарай гээд шидэгдчихдэг байхгүй юу. Энэ дотор хоёр нь бүр ажлаа хүлээлгээд өгчихсөн шүү. Тэгэхээр нэг иймэрхүү байдалтай хандаж байгаа. Одоо энэ дээр бол би юу гэж хэлэх гэж байгаа санал нь гарц гаргах хэрэгтэй. Ирсэн, ирээгүй, лоббидсон лоббидоогүйгээр нь ялгаж болохгүй. Адилхан л үнийн өөрчлөлтөд хамрагдсан байхгүй юу наад барилгын компаниуд чинь. Би анхнаасаа ноднин хүртэл зарчим хэлж байсан байхгүй юу. Компаниудаар янз бүрийн бичиг цаас болгохоосоо илүүтэйгээр бараг та нар үнийн өөрчлөлтөө мэдэж байгаа учраас бараг одоо объектынх нь том багаас хамааруулаад явчих ёстой л байсан байхгүй юу ноднин. Тэгээгүй байхгүй юу. Магадлангаар явна гэдэг бол ний нуугүй ярихад лоббигоор л явж байгаа байхгүй юу. 

Тийм учраас бол энэ нэг тийм цэвэр сайхан зүйл ч болсон юм байгаагүй. Тийм учраас би одоо юу гэж байна гэхээр одоо ингээд үлдсэн объектуудаа та бүхэн гарц гаргаарай. Ингээд хаачхаж болохгүй шүү. Эцсийн эцэст энэ объект чинь зогсчихно шүү гэдгийг л би хэлье. Тийм учраас одоо яах юм Барилга, хот байгуулалтын яам, Сангийн яам хоёр ярьж байгаад энэ дээр гарц гаргаж, эсвэл нэг хугацаагаа жаахан сунгаад юмаа аваад явах юм уу? Эсвэл ирэх жилд нь ингэж оруулах юм уу? Энэ дээр заавал нэг юм гаргах хэрэгтэй шүү.

Ч.Хүрэлбаатар: Оюунчимэг гишүүн.

М.Оюунчимэг: Баярлалаа. Ер нь бол яах вэ, бид нарын бухимдаад яриад байгаа нь энэ нөгөө нэг цаг хугацаа алдах тусам барилгын материалын чинь үнэ улам өсөөд, тэгээд нөгөө тухайн аж ахуйн нэгжүүд ажлаа уг нь энэ зуны дулаан улиралд юмаа хийчих юм сан гэхэд тэр нь болохгүй. Энэ чинь өөрөө нөгөө үнийн өсөлтөд нэрвэгдээд, иргэд хүлээлт үүсээд, бид нар руу нөгөө төр засаг ажлаа хийх хэрэгтэй байна. Энэ гэр хорооллоо ч юм уу бодолцооч, нэг ч юм хийсэнгүй гэж яриад байгаа. Тэрийг л би хэлээд байгаа юм. 

Гэхдээ манай Барилга, хот байгуулалтын яамны тухайд уг нь бол их санаачилгатай, хурдтай ажилладаг юм. Би тэрийг бол хүлээн зөвшөөрнө. Сая Мөнхбаатар сайд надтай газар дээр нь очиж ажилласан. Аудитын газрын дарга, Барилга, хот байгуулалтын яамныхан бүр тэр сервис центр болон дулаалгын аянд айлуудын гэрээр нь орж үзээд үнэхээр өөр дүгнэлттэй болсон шүү дээ та бүхэн маань тийм ээ. Энэ бол хийгдэх ёстой ажил юм байна. Нийслэл Улаанбаатар хотын одоо сая бороо ороход яав. Тэр чигээрээ хот руу орж ирээд энэ чинь өөрөө халдварт өвчний тоог дахиад л хорин хувь үүслээ гээд сая тэнд Эрүүл мэндийн сайд толгойгоо гашилгаад байж байгаа байхгүй юу. 

Бид нар энэ дэд бүтцийн хөрөнгө оруулалтыг сайн хийж чадвал энэ чинь өөрөө нийгмийн эрүүл мэнд талаасаа маш их хэмнэлт авчирна. Тэр халамжийг тал хувийг нь багасгах юм байхгүй юу. Тийм учраас л бид нар энэ дэд бүтэц гэж яриад байгаа. Тэрийг бол Магнайсүрэн дарга маань бас ойлгож байгаа байх. Тэгээд би одоо сая яг яриад байгаа. Барилга, хот байгуулалтын яамны зүгээс уг нь ингээд аваад ингээд явчихъя гэхээр одоо хот дээр очих гээд. Тэгээд хот одоо Их Хурал дээр ирж энэ асуудлуудаа ярьдаггүй. Тэгээд одоо хот нь ч хийх юм уу, эсвэл Барилга, хот байгуулалтын яаман дээр асуудал юм уу. Тэр хэсэгчилсэн инженерийн дэд бүтцийн асуудал дээр сая Ерөнхий сайд маш тодорхой үүрэг өгсөн байна лээ. Тийм ээ, Мөнхбаатар сайд. Ялангуяа гэр хорооллын асуудлыг шийдэх тал дээр тодорхой хугацаатай үүрэг даалгавар өгөөд, ажлын хэсгүүд гарч байгаа юм байна лээ. 

Тэгээд энэ дээр ялангуяа 23 оны энэ төсөв дээр энэ одоо бид нар нэг амлалтаа авч, тэр хийх ажил руугаа орох. Энэ нь өөрөө үнийн өсөлтөд олон айл өрхийг өртөхөөс бас их хамгаална шүү. Магадгүй энэ улс орны эдийн засагт ч эерэг нөлөө үзүүлнэ. Цагийн юмыг цагт нь хийчихвэл. Тэгээд яг Тогтохсүрэн даргын түрүүний хэлдэг үнэн байхгүй юу. Гарц гаргаж, энэ ном журмын дагуу хийхгүй бол үнэхээр өөрсдийнхөө хүчээр одоо нэг санхүүгийн чадавхтай хүний нөөцтэй, бас нэг асуудлуудыг өөрсдөө шуурхай, эхний ээлжид хийчхээд, гүйцэтгэлээрээ санхүүжилтээ аваад яваад байдаг аж ахуйн нэгжүүд хүртэл одоо бүр энэ хүнд суртлаас бухимдаад, бүр айж байгаа байхгүй юу. Юмны үнэ нь хэд дахин өсчихсөн. Нөгөө бид нарын тооцоолсноос илүү өртөг гараад байдаг. Гэтэл бид хуучнаар нь нөгөө компаниудыг шахаад байдаг. Гэтэл манай нөгөө төрийн байгууллага дээр очоод ажил нь гацаад байгаа. Ялангуяа дүүрэг дээр бол асуудлууд байгаад байгааг бид нар мэдэж байгаа л даа. 

Тэгэхээр одоо өнөөдөр Төсвийн байнгын хороон дээр энэ үнийн өсөлттэй холбоотой яг энэ асуудлыг ярьж байгаад би бас талархаж байна. Энэ бол одоо бид нарын цаашдаа онцгойлон анхаарч хийх асуудал шүү. Тэгээд Мөнхбаатар сайдаа болохгүй бол тэр хотоос эрх шилжиж ирсэн зарим юмнуудаа та доод хүмүүстээ хэлээд, маш шуурхай хийхгүй бол одоо ингэсээр байтал наадам, тэгээд л намар болоод, 10, 11 сар гээд бүх юм зогсчихдог шүү дээ. Тэрнээс өмнө бид нар төсөвт суулгасан хөрөнгө мөнгөөрөө иргэддээ зориулсан энэ ажлаа шуурхай хийх тал дээр Барилга, хот байгуулалтын яамныхан маань бас анхаараад өгөөрэй. Магнайсүрэн даргаа би танаас бүр энэ Үндэсний олон нийтийн радио, телевиз орчмын долоо, арван тав төслийн ажлууд дээр одоо бүр таг болчхоод байна шүү. Тэгээд энэ дээр та тэр барилгын компаниуд энэ тэр оруулах, тэр Эрэлийг нь цуцлуулах, тэр хэд хэдэн юмнууд дээр нь ер нь жоохон анхаараад, санаачилгатай байгаад өгөөч гэж хэлмээр байна. Зарим нь Чингэлтэй л рүү бүр өөр хандаад байна гэсэн шүүмжлэл хүртэл, одоо хардлага хүртэл гарчихсан байна лээ шүү дээ. Тэгэхээр ийм асуудлыг жоохон анхаараарай гэж хэлье. Баярлалаа.

Ч.Хүрэлбаатар: Би нэг үг хэлье. Энэ Жавхлан сайд, Мөнхбаатар сайд та бүгд нэлээн сайн анхаараарай. Сангийн яамныхан. Тогтоол дээр одоо яг энэ дээр та бүгдийн танилцуулсан юунаас бол, танилцуулгаас бол нийт аж ахуйн төсөвт өртөг нь нэмэгдэх аж ахуйн нэгжүүдээс төсөл, арга хэмжээний 40 хувийг нь орхиод, 60 хувийг нь оруулаад ирсэн байгаа. 

Мэдээж бүх компаниуд дээр төсөл компаниуд дээр биш, бүх төслүүд дээр магадлан хийх бол их цаг орно л доо. Энд тэнд алдаа гарна, бас янз бүрийн юм явах магадлал ихтэй. Гэхдээ дутуу орж ирсэн байна. Тэр 40 хувийг орхиод, 60 хувьтай нь цаашаа явчихаар үндсэн нөгөө үнийн өсөлтийг улсын хөрөнгө оруулалт дээр хийгдэх ажлууд дээр тооцох энэ ажил чинь дутуу орхигдчихож байгаа байхгүй юу. Тэгэхээр асуудал нь хэвээрээ үлдчихэж байгаа юм. Тэгээд Жавхлан сайд түрүүн хариулахдаа энэ үнийн өөрчлөлтүүдийг 23 оны төсөв дээр суулгана гэж ярьсан. Төсөв өргөн мэдүүлэх хугацаа бол 10 сарын 01. Тэгэхээр энэ тогтоолд заасных нь дагуу тэр нийт төсөл, арга хэмжээнүүдээ бүрэн хамруулах чиглэл дээр нь та бүгд сайн ажиллаарай. Тэгэхгүй бол 23 оны төсөв эхэлнэ, хэлэлцүүлэг эхэлнэ. Энэ л яригдана. 

Тийм учраас тэр ирээдүйд гарч болох асуудлуудаа, хүндрэлүүдээ урьдчилан харж байгаад, шийдчихээд орж ирэхгүй бол яагаад энэ асуудлыг дутуу орхичихсон юм, энийгээ мэддэггүй юм уу гэнэ. Тэгээд буруутай зүйлээ, буруугаа хүн рүү чихэх ажлууд эрчимтэйгээр явагдана. Сошиал, PR-н ажлууд нь идэвхтэй, гэм буруутай хүнийг тодорхойлох ажил руу явна. Үнэн хэрэг дээр жинхэнэ бодитой гэм буруутай хүмүүс нь үлдэнэ. Тэгээд ер нь бараг цөөн тооны хэдэн хүнийг гэм буруутай юм шиг хийгээд дуусгах ийм ажил л явагдана. Тэр ажлыг явагдуулахгүйн тулд Сангийн яам, Барилга, хот байгуулалтын яам тэргүүлээд энэ ажлуудыг шийдээрэй. Төсөв хэлэлцүүлэхэд энэ их хүндрэлтэй юмнууд дээр бас ормооргүй байна. Мөнхбаатар сайд ойлгож байгаа. Аягүй их мөнгө хэрэгтэй гэдэг хүсэлтүүд ирнэ. Тэрүүнээс хасаж, багасгана гэдэг бол тамтай ажил. Хэн нь ч, хэнд нь ч таалагдахгүй. Гэхдээ энийг хийнэ. Элдэв бусын нэр хожийг нь зүүж байгаад хийгээрэй л гэж хэлье. Дутуу байна, гүйцээгээд 23 оны төсөв дээрээ бүрэн гүйцэд оруулаад ирээрэй гэдэг чиглэл өгье. 

Төсвийн байнгын хорооны хуралдаан үүгээр өндөрлөж байна. Хуралдаанд идэвхтэй оролцсон гишүүд, мөн ажлын хэсгийн гишүүдэд талархлаа илэрхийлье. Баярлалаа.

ДУУНЫ БИЧЛЭГЭЭС ХУРАЛДААНЫ 

